
Arantzazuko Andre Mariaren
Bederatziurrena

MEZARAKO TESTUAK
Egun bakoitzeko gaia

Oharpenak
Otoitzak

Eukaristi otoitzak (Prefazioarekin)
Homiliarako argibideak

Irakurgaiak

EGUN BAKOITZEKO
GAIAK ETA ERROMESAK

2014
ARANTZAZUKO 
ANDRE MARIAREN 
BEDERATZIURRENA

Ebanjelioa poz-iturri
Pozaren iturbegian

Poza dugu bokazio
Erromesak: Nafarroako Arkupe taldea

Ebanjelizatzearen poza
Erromesak: Aretxabaleta

Eliza beti irteten
Erromesak: Elgeta, Angiozar

Abuztuak 31
Igandea

Irailak 1
Astelehena

Irailak 2
Asteartea

Irailak 4
Osteguna

Bihotz zabaleko ama izan behar du Elizak
Erromesak: Errezil, Bidania, Goiaz, Albiztur

Irailak 5
Ostirala

Pobreen aldeko apustua egin

Irailak 6
Larunbata

Eliza, pobre eta pobreekin
Erromesak: Irun

Irailak 7
Igandea

Pobreek ebanjelizatzen gaituzte
Erromesak: Segura, Zerain, Mutiloa, Idiazabal

Irailak 8
Astelehena

Pozaren iturbegi maitasuna!
Erromesak: Legazpi

Irailak 3
Asteazkena

Irten... eta giza mugetaraino joan
Erromesak: Oiartzun

KONTUAN HARTZEKOAK

• 2014ko Bederatziurrena etorri da. Eskuartean duzun liburuxka honek, urterokoek bezala, goizeko

Mezarako testuak eskaintzen ditu. Arratsaldeko elizkizunak beste bidea jarraitzen duenez, testuak

ere erabat bereziak eta ezberdinak izango dira. Aurten ospakizunetan otoizgai eta hausnargai era-

biliko dugun gaia, Pozarena izango da, Aita Santu Frantziskoren «Evangelii Gaudium» idazkia oi-

narri hartuta. Aurtengo ikurritza: «Mariarekin, pozaren iturbegian», Mariari begira egingo baitugu

Bederatziurreneko ibilbidea .

• Honako testu hauek eskaintzen ditugu liburuxka honetan: Mezako otoi tzak. Prefazioa. Eukaristi

otoitzak. Irakurgaien aipamena. Monizioak. Egun bakoitzari dagokion gaia. Eta gai honi loturik, ho-

miliarako argibide labur batzuk ere ematen ditugu. Aurreko urteetan bezala, argibide laburrak dira,

gaiaren aipamen zehatza egiteko bestetarako gabe, irakurgaien mezua ere gaiari lotuz. Mezako

otoitzak eta prefazioa nondik hartuak diren, atzeko orrian esaten dugu. 

• Meza-liburutik hartuak diren testuak, noski, itzulpen ofizialean datoz. Gainontzekoak, Mariaren

Meza liburutik hartuak gehienak, itzulpen pribatukoak dira. Esana gera bedi, testu hauek ez dutela

euskaraz ofizialtasunik.

Izan bedi guztia Jaunaren eta gure Ama Mariaren gorespenerako!

Arantzazuko Santutegia

Abuztua, 2014

Lehenengo eguna 
(Abuztuak 31 - Igandea)

POZA DUGU BOKAZIO

Meza

Maria Birjina, gure pozaren ama 

Irakurgaiak
Is 9, 1-6 (zatiak) (Ik. liburuxka honetan, 95 orrialdea)
Sal 113 (Ik. liburuxka honetan, 96 orrialdea)
Flp 4, 4-7 (Ik. liburuxka honetan, 96 orrialdea)
Mt 16, 21-27 (Ik. liburuxka honetan, 96 orrialdea)

Urteroko lege jatorrez, hemen gara aurten ere, Bederatziurrenaren
egunotan, Mariaren festaburua prestatu eta geure bizitzak haren bide
zintzoan trebatzeko asmoz.
Aurtengo Bederatziurrenak izango duen hari bateratzailea pozarena izan-
go da. Orain hilabete batzuk gure Aita Santu Frantziskok eman zigun idaz-
ki ederra eskuetan dugula, pozaren bideak eta iturriak aztertu eta barne-
ratu nahi ditugu. Ebanjelioa dugu poz-iturri eta, horregatik, pozaren
iturbegira jo nahi dugu, han poza edateko eta pozaren iturriak geure bar-
nean jarioka sentitzeko.
Lehenengo egun honetan, guztiok entzun beharreko deia eta guztiok go-
zatu beharreko dohaina jasoko dugu: Poza dugu bokazio esango dugu
gaurkoan. Egia da ez zaigula batere erraza gertatzen askotan pozik bizi -
tzea eta geure inguruan poza sortzea, baina behin eta berriz itzuli behar
dugu geure bokazio oinarrizkora, poza baitugu bokazio.
Jainkoaren Hitzak, ospakizuneko otoitzek eta gure Ama Mariaren babesak
errepikatuko digute gure bokazioa poza dela eta hemen ikasiko dugu po-
zaren bidea. Begira dezagun geure bizitza eta geure bihotza, askotan zau-
ritua. Eta errealitate horretatik begira dezagun pozaren iturrira, Ebanjelio-
aren Jaunarengana.

Aitaren eta Semearen eta Espiritu Santuaren izenean.

Pozaren iturriak ireki dizkigun Jaun maitalea bego zue-
kin!

Senideok: Poza dugu bokazio! esaten dugu, baina sarri as-
kotan ez gara pozik bizi. Zerk lapurtzen digu geure poza
bihotzetik, zerk hondatzen digu jatorriko bokazioa? Os-
pakizun honen hasieran, ireki dezagun geure bihotz zau-
ritua Jaunaren aurrean eta aitortu ditzagun gure tristurak
eta gure bide okerrak.

– Jesus Jauna, bekatariak atergabe pozten dituzuna. Erruki,
Jauna.

– Jesus Jauna, pozaren Berri Ona eman diguzuna. Kristo, erru-
ki.

– Jesus Jauna, Mariaren bide fededuna poztu zenuena. Erru-
ki, Jauna.

Sarrera
monizioa

Agurra

Damu
otoitza

Egin dezagun otoitz.
Jainko Jauna, Maria santuaren bidez
Jesu Kristo gure Jauna emanez,
zeure herria poztu zenuen;
egizu, Birjina beraren laguntzaz,
poz guztiaz bete gaitezela,
gure anai-arrebak poztu ahal izan ditzagun.
Zure Seme Jesu Kristo.

Isaias profetaren hitzez, eman zaigun poza gogoratuko dugu. Poz honeta-
rako libratu gaitu maitasunaren Jaunak, kateatzen gaituzten tristura-he-
deak etenez.

Is 9, 1-6 (zatiak) (Ik. liburuxka honetan, 95 orrialdea)

San Paulok ere pozik bizitzeko gonbita egiten digu. Eta pozik bizitzeko
arrazoia ematen, Jauna hurbil dugula!

Flp 4, 4-7 (Ik. liburuxka honetan, 96 orrialdea)

Jesusek Jerusalemerako bidean kokatzen du pozaren gunea. Bizia zerbi -
tzuan emateak pozten gaitu. Intzentsua prantatu, Liburua jaso, zutitu eta
aleluiaka presta gaitezen guregan bere dohaina txertatu duen Jaunari ha-
rrera egiteko, biho tza zabal irekiz.

Mt 16, 21-27 (Ik. liburuxka honetan, 96 orrialdea)

Senideok: pozik bizitzeko deia jaso dugu eta geure poz-
bokazioa berritu ere bai. Orain pozaren dohaina eskatu
behar dugu gizon-emakume guztientzat; bereziki ezine-
an eta beharrean bizi direnentzat. [Kanta dezagun usterik
onenaz:

ENTZUN, JAUNA, GURE ESKARIAK.]

11

Otoitza 

Lehen
irakurgaia.
Oharpena

Bigarren
irakurgaia.
Oharpena

Aleluia
aurretik

Jainko-
herriaren
otoitza

• Elizaren eta fededun bakoitzaren alde:
Jesusengana itzul daitezen beti, berarengan pozik bizitze-
ko iturri oparoan maitasuna edanez. 

• Munduko gizon-emakume guztien alde:
gaurko munduan bizi ditugun tristura eta sufrimendu guz-
tietan Jesusen esku maitaleak poztu ditzan.

• Ezinean bizi diren herrien alde:
Berri Onaren deia jaso dezaten, eta Jainkoak ematen dien
salbazio-pozak poztu ditzan.

• Sufritzen ari diren guztien alde; pobre, torturatu, bakarti,
tratu txarrak jasotzen dituzten emakume eta haurren alde;
gure gaixoen alde:
beren sufrimenduan Jaunaren hurbiltasuna eta gure soli-
daritatea ez dakizkien falta izan.

• Arantzazuko Amaren Bederatziurrenean aurkitzen garenon
alde:
Mariak bezala, geure bihotza Jaunaren iturrietan poztu de-
zagun eta harengandik menpetasun alaia ikas dezagun.

Entzun, Jauna, gure eskariak. Emaguzu zure dohainaren
poz handia. Aran tza zu ko Amaren otoitzez eta Jesu Kris to
gure Jaun beraren bitartez.

Hartu, Aita guztiz santua,
Birjina txit santuaren jaia ospatuz
pozik aurkezten dizugun gure opari apala;
eta egizu, Kristoren opariarekin bat eginez,
poz-iturri gerta dakigula mundu honetan
eta betiko salbamen beste munduan.
Jesu Kristo.

Oparigaien
gaineko
otoitza

Bai, Aita guztiz ona, pozik gaude zurekin;
gure bihotzak esker onez beterik dauzkagu
eta Jesusekin gure zoriona aitortzen dizugu.

Maite gaituzu:
mundu handi eta eder hau zuk egin duzu guretzat.

Bai, maite gaituzu:
Jesus zure Semea eman diguzu gu zuregana eramateko.

Bai, maite gaituzu:
Jesusengan bat egiten gaituzu 
familia bereko seme-alaba bezala.

Hainbeste maite gaituzulako, eskerrak ematen dizkizugu,
zeruan goratzen zaituzten 
aingeru eta santuekin kantari: Santu...

Bedeinkatua izan bedi Jesus,
txikien eta behartsuen adiskide izateko zuk bidalia.

Bera honetarako etorri zen:
guri erakusteko nola zu maitatu eta nola guk elkar maitatu.

Bera etorri zen, gizakien bihotzetik kentzeko
adiskide izatea galarazten duen gaizkia
eta zoriona kentzen digun gorrotoa.

Berak hitz eman digu,
Espiritu Santua beti gurekin izango dela, 
zure biziaz bizi gaitezen.

Jainko gure Aita, bidal ezazu zure Espiritua,
ogi eta ardo hauek Jesus gure Jaunaren
gorputz eta odol egin daitezen.

Eukaristi
otoitza

Berak, hil bezperan,
zure maitasun neurrigabea erakutsi zigun;
bere ikasleekin mahaian zegoelarik, ogia hartu zuen,
eta otoitz bat egin, zu bedeinkatzeko 
eta zuri eskerrak emateko;
zatitu zuen ogia eta haiei eman zien, esanez:

HARTZAZUE ETA JAN GUZTIOK HONETATIK:
HAU NIRE GORPUTZA DA-TA,
ZUENTZAT EMANGO DENA.

Gero, kaliza ardoz betea harturik,
otoitz egin zuen zuri eskerrak emateko,
eta kaliza eskaini zien, esanez:

HARTZAZUE ETA EDAN GUZTIOK HONETATIK:
HAU, NIRE ODOLA DA, 
ITUN BERRI ETA BETIKOAREN ODOLA,
ZUENTZAT ETA GUZTIENTZAT
BEKATUAK BARKATZEKO ISURIKO DENA.
EGIZUE HAU NIRE OROIGARRI.

Hau da sinesmenaren misterioa.
HIL ETA PIZTU ZARELA, JAUNA, 
ZU BERRIZ ETORRI ARTE, 
HAU DUGU, HAU, BERRI ONA.

Aita guztiz ona, gogoan ditugu orain
Jesus munduaren salbatzailearen heriotza eta piztuera.
Bera eman zitzaigun,
orain eskaintzen dizugun opari izateko,
eta gu zuregana eramateko.

14

Entzun iezaguzu, Jainko Jauna,
eta emaguzu zure maitasun-Espiritua 
mahai honetan parte dugun guztioi,
gero eta elkartuago bizi gaitezen zure Elizan,
Frantzisko, gure Aita Santuarekin, 
Jose Ignazio, gure artzainarekin,
eta zure herriaren zerbitzari guztiekin.

Gogoan izan, Jauna, maite ditugunak,
baita maiteago izan behar genituzkeenak ere.

Gogoan izan gure hildakoak,
eta bizi honetatik bakean joan diren guztiak:
har itzazu maitasunez zeure etxean.

Bil gaitzazu gu ere egun batez zeure ondoan,
Jesusen Ama eta gure ama den Maria Birjinarekin,
beraren senar Jose santuarekin,
Asisko Frantzisko eta Klara santuekin,
zure erreinuan beti iraungo duen
egun pozgarria ospa dezagun.
Han, Jesu Kristo gure Jaunaren adiskide guztiek
beti goratuko zaituzte.

Honen bitartez, honekin eta honengan,
zuri, Aita, Jaungoiko ahalguztidun horri,
Espiritu Santuarekin batean,
ospe eta aintza guztia gizaldi eta gizaldi guztietan.  Amen.

Hartu ditugun pazko-sakramentuez indarturik,
eskatzen dizugu, Jauna:
zure Semearen Amaren oroipena ospatu dugun guztiok,
tristetzen gaituen bekatua hilarazi dezagula egunero
eta, huts egiten ez duen esperantzan sendo biziz,
piztueraren mezua iragar dezagula.
Jesu Kristo.

Jaunartze
ondorengo
otoitza

Esan bezala, poza dugu gai aurtengo Bederatziurrenean. Egia da gauzak ez daudela
jolaserako. As kori eta askori bizitza zail jarri zaio. Bizitzak berekin dakartzan ezintasu-
nez gain, krisialdiak eman digun pasada, handia izaten ari da. Eta horrek ez digu alai-
tasuna eta pozerako jo era errazten. Hori horrela izanik ere, gure bokazioa poza da, giza
duintasunari dagokion bizi-giroa poza da.  Aita Santu Frantziskoren deia jaso nahi du -
gu aurtengo Bederatziurrenean. «Evangelii Gaudium», «Ebanjelioaren poza», jaso
nahi dugu.
Lehenengo egun honetan proposatzen dugun gogoeta hauxe da: jatorriko gure
biokazioa poza baldin bada, zerk kentzen digu poza eta zerk ematen digu poza? Zer-
gatik gabiltza triste? Eta ba al da pozetara itzultzeko inolako aukerarik gaurko gure
egun zauritu hauetan? Jesusengana itzultzea eta harekin topo egitea dugu kristau-
poz sakonaren iturri agortezina).

Gaurko munduaren arrisku handia tristura da. Era askotako eta iturri asko-
tako tristura. Tristuraren arrazoi asko bizitzak berak dakarzkigu: gaixoal-
diak, etsipenak, frustrazioak, etenak, saminak... Horrez gain, gaurko mun-
duak eragiten dizkigun arrazoiak ere hor daude; hor dago, adibidez, egun-
go krisialdiaren joa, handia eta zitala.

Gaurko lehen irakurgaiak aipatu duen uztarria astun jausi zaigu eta
jausten ari zaigu bizkar gainera. Bizitzaren pisu astunak okertuta eta ma-
kurtuta gabiltza. Eta, batez ere, sufrimenduak era askotara gehien zauritu
dituenak triste dabil tza. Sufritzen dutenen tristura ulkertzekoa izan daite-
ke; baina, besteona?, denetik eta asko daukagunona?

Geure tristura horri ihes egiteko, askotan kontsumismoan babestu izan
gara, eta kontsumismoak are eta tristeago utzi izan gaitu. Aita Santu Fran -
tziskok esan digun bezala, kontsumo-eskaintza anitz eta zapaltzailea bizi
dugu, eta horrek bihotz zeken eta erosoari tristura indibidualista sakona
eragiten dio. Eta atergabe atseginen bilaketa nekagarrian ibili behar!

Ebanjelioaren pozak betetzen du Jesu se kin topo egiten dutenen bi -
hotza eta bizitza osoa. Berak ezabatzen ditu guregan, tristura eragiten di-
guten motibazio guztiak. Berak askatzen gaitu bekatutik, tristuratik, bar-
ne-hutsunetik eta isolamendutik. Jesu Kristorekin beti sortzen eta birsor -
tzen da poza. 

Hor daukagu Israel herriaren eskarmentua. Ezinaren eta morrontzaren
pisuak okertuta zeuden erbestean. Baina, Jaunak uztarri hori bizkar-gaine-
tik kentzea erabaki du, eta orain poza izango dute bizi-lege. Ez da giza-in -
da rraren emaitza izango poz hori. Jaunaren maiteminak egingo du eta
hark emango die dohain hau doan (ik. 1. irak.).

Jesusengan beste bueloa hartzen du eskaintza honek, pozaren eskain -
tzak. Ebanjelioaren poza ez da sufrimendu gabekoa, ez da bizitzari ihes egi-
tekoa, ez da idealismo gezurrezkoa. Jesusen bidean ez da Jerusalem sekula
falta, ez da gurutzea falta, ez da zerbitzua falta. Eta bide hori hartzera gon-
bidatzen gaitu Jesusek, egiazko poza bizi dezagun (ik. Ebanj.).

16

San Paulok egin digun deia ez genuke ahaztuta utzi behar. «Poztu za i -
tez te Jaunarengan». Esanak esan, edozer gertatzen zaigula ere, poza dugu
bokazio. Gizatasunak ez daki bere hegoak zabaltzen pozik ezean. Eta kris-
tau-bizitzak ere ez du gizartean ezer onik emango pozik gabe. Pozik gabeko
bizitza tristea Ebanjelioaren kontrako jarrera eta bekatua da. Zergatik? Gure
barrua intereskeriaren esparruan ixten denean, besteentzako ez zaio leku-
rik gelditzen, behartsuek ezin dute han sartu eta ez da han Jainkoaren aho -
tsik entzuten. Eta hor lehertzen dira giza kontrako indar guztiak, gure hon-
damena gertaraziz.

Denok bizi dugu arrisku hau, baita fededunok ere. Inoiz pentsa dezake-
gu tristura hau munduan fedegabekoei gertatzen zaiela, gu horretatik libre
gaudela. Baina ez da horrela. Denok bizi dugu gertutik tristura sakonaren
arrisku benetakoa eta egunerokoa.

Mariak ere sufritu zuen, guk ez ezik. Baina beti Jaunarengan edan zuen
bihotzeko poza. «Pozaren pozez daukat barrua, Jainkoa baitut salbatzai-
lea».

17

Bigarren eguna 
(Irailak 1 - astelehena)

EBANJELIZATZEAREN POZA

Meza

Birjina Maria dohatsuaren bisitaldia

Irakurgaiak

So 3, 14-18a (Ik. liburuxka honetan, 97 orrialdea)
Sal 33 (Ik. liburuxka honetan, 98 orrialdea)
Mt 28, 16-20 (Ik. liburuxka honetan, 98 orrialdea)

2014
ARANTZAZUKO 
ANDRE MARIAREN 
BEDERATZIURRENA

Ebanjelioa poz-iturri
Pozaren iturbegian

«Evangelii Gaudium», «Ebanjelioaren poza», hori da Aita Santu Fran -
tziskok egiten digun deia eta eskaintza. Horri begira igaroko ditugu
Be deratziurreneko egunak.
Atzo, lehenengo egunean, pozerako deia entzun genuen, poza dugula
bokazio errepikatu genuen, nahiz eta askotan tristurarako arrazoi as-
kotxo izan. Baina, fededunarentzat bistakoa da, poza, Jainkoak Ebanje-
lioan ematen digun poza, ezin dezakegu bakoitzak geuretzat gorde, in-
gurura begiak eta bihotza zabaldu gabe.
Ebanjelioak ematen digun poza zabaltzeko da. Horregatik gaur hots
egingo dugu «Ebanjelizatzearen poza». Jesusek ekarri digun Berri
Ona hedatu egin behar dugu, inguruan eskaini, gizon eta emakume
ahalik eta gehienek salbazio-berri pozgarria goza dezaten. Horretaz ja-
betu eta arduratu behar dugu.
Isabelen etxera Ebanjelioaren poza eraman zuen Mariak erakutsiko di-
gu ebanjelizatzaile izaten.

Aitaren eta Semearen eta Espiritu Santuaren izenean.

Ebanjelioa zabaltzera mundura bidali gaituen Jesus Jau-
naren bakea zuekin!

Senideok: merezi gabe jaso dugu Ebanjelioaren dohain
ederra. Eta Jesusek gizartera bidali gaitu Berri On hori
hots egin eta zabaltzera. Baina sarri askotan Jainkoaren
do  hainaren jabe egiten gara, geuretzat bakarrik gorde na -
hiz. Ebanjelizatzaile izateko behar dugun Espiritu berria
eska dezagun. Eska dezagun apaltasun guztiz errukia.

– Jesus Jauna, gizon-emakume guztientzako Berri On zaitu-
guna. Erruki, Jauna.

– Jesus Jauna, zure salbazio-eskaintza mundu guztira iristea
nahi duzuna. Kristo, erruki.

– Jesus Jauna, Maria pozaren zabaltzaile eta ama egin zenue-
na. Erruki, Jauna.

Egin dezagun otoitz.
Gizon-emakumeon salbatzaile zaren Jainko Jauna,
Itun Berriko kutxa den Maria Birjina dohatsuaren bidez,
eraman zenuen Isabelen etxera salbamena eta poza;
egin gaitzazu Espirituari menpeko
anai-arrebei Kristo eraman
eta zure handitasuna iragar diezaiegun
gure gorespenez eta gure bizieraren santutasunaz.
Zure Seme Jesu Kristo.

Egin kantu, esango digu Sofonias profetak. Ez izan beldurrik! Hori da za-
baldu behar dugun Ebanjelioa, notizia ona. Jerusalem eroriak behar zuen
notizia hori bera behar du gure munduak ere.

So 3, 14-18a (Ik. liburuxka honetan, 97 orrialdea)

«Zoazte». Biblia osoa zeharkatzen duen deia egiten digu Jesusek une ho-
netan. Ebanjelizazio-lanean bera gurekin  izango dugula agintzen di -
gu. Zutitu eta entzun dezagun arretaz Ebanjelioko Hitza.

Mt 28, 16-20 (Ik. liburuxka honetan, 98 orrialdea)

Senideok: Jesusen Berri Ona eskatu behar dugu gizon-
emakume guztientzat eta Berri Ona egoki eta gogoz za-
baltzeko Espiritua guretzat. Berri Onak poztu ditzala be-
harrean dauden guztiak. [Usterik onenaz dei egin deza-
gun:

ENTZUN, ARREN, JAUNA.]

• Munduko gizon-emakume guztien alde:
Jesusek ekarri digun bizipozaren Berri Ona guztiengana o -
paro iritsi dadin, gorabehera guztietan pozik bizi daitezen.

• Gaixorik eta bakardadean sufritzen dutenen alde:
Berri Onaren poza eramango dieten ebanjelizatzaile eta la-
guntzaileak izan ditzaten ondoan.

• Bizitzari sentidua aurkitu ezinik bizi direnen alde; norabi-
dea galduta dabiltzan gazteen alde:
Jesusekin topo egin dezaten eta harengan beren bizitzara-
ko argia aurki dezaten.

• Poza non aurkituko, kontsumokerian itota daudenen alde: 
kontura daitezen gauzek ez dutela bihotza askatzen eta
egi azko poz-iturria bila dezaten.

• Arantzazuko Amaren Bederatziurrena egiten ari garen guz -
tion alde:
Jesusek egiten digun joateko deia entzun eta ebanjeliza -
tzai le izateko ardura pozik geure gain har dezagun.

Jaso itzazu, Jauna, gure eskariak. Egizu, Jauna, era batera
edo bestera mundu guztira iritsi dadila zure maitasuna-
ren notizia. Arantzazuko Amaren o toi   tzez eta Jesu Kris to
gure Jaunaren bitartez.

Beragandik Jesu Kristo zure Semea,
salbamen-fruitua, sor zedin,
Maria Birjina sorkari berri egin zuen
Espiritu Santuak berak, Jauna,
santu egin ditzala orain dohain hauek.
Jesu Kristo.

Egoki da, bai, eta zuzen
nonahi eta beti Zuri eskerrak ematea,
Jauna, Aita guztiz santu,
Jaungoiko ahalguztidun betiereko horri.

Oparigaien
gaineko
otoitza

Eukaristi
otoitza

Isabelek Espiritu Santuak argituta
esan zituen profeta-hitzen bidez,
Maria Birjina santuaren bikaintasuna
adierazi baitiguzu.
Izan ere, Jaunaren aurrelari izango zenaren amak,
zorionekoa deitu du Maria
agindutako salbamenean sinesteagatik,
eta Jaunaren Ama aitortu
bere zerbitzu-jarreragatik.

Horregatik, 
Jainkoaren Amaren kantikarekin pozez elkarturik,
zure handitasuna aitortzen dugu
aingeru eta santuekin kantatuz:  Santu...

Jainko Jauna, munduaren hasieratik,
gizakiari on zaiona ematen diozu, 
santu izan dadin, zu santu zaren bezala.

Ikus, arren, hemen bildua dagoen zure herria,
eta isuri Espiritu Santuaren indarra, 
eskaintza hauek Jesu Kristo zure Seme maitearen
gorputz eta 9 odol izan daitezen,
harengan baikara zure seme-alaba.

Galduak ginelarik
eta zuregana ezin hurbildu ginenean,
azkeneraino maite izan gaituzu;
bera bakarrik zuzena den zure Semeak,
gure eskuetara eman zuen bere burua
eta gurutziltzatua izan zen.
Baina, bere besoak zeru-lurren artean zabalduz
zure elkargoaren betiko ezaugarria eman baino lehen,
bere ikasleekin Pazkoa ospatu nahi izan zuen.

Haiekin mahaian zegoelarik,
ogia hartu eta, zuri eskerrak emanez,
bedeinkatu zuen,
zatitu eta eman zien, esanez:

HARTZAZUE ETA JAN GUZTIOK HONETATIK:
HAU NIRE GORPUTZA DA-ETA,
ZUENTZAT EMANGO DENA.

Afal ondoan, berdin,
gurutzean isuriko zuen odolaz
gauza guztiak berekin baketuko zituela jakinik,
hartu zuen kaliza ardoz betea
eta, berriz ere eskerrak emanez,
bere adiskideei eman zien, esanez:

HARTZAZUE ETA EDAN GUZTIOK HONETATIK:
HAU NIRE ODOLAREN KALIZA DA-ETA,
ITUN BERRI ETA BETIKOAREN ODOLA,
ZUENTZAT ETA GUZTIENTZAT
BEKATUAK BARKATZEKO ISURIKO DENA.
EGIZUE HAU NIRE OROIGARRI.

Hau da sinesmenaren misterioa!

Ogi-ardo hauek hartzean,
zure heriotza dugu aitortzen,
zu, Jauna, etorri artean.

Horregatik, Jauna, Jesu Kristo gure Pazkoa
eta gure behin betiko bakea gogoratuz,
beraren heriotza  eta hilen artetik piztea ospatzen ditugula,
eta haren azken etorrerako egun pozgarria
itxaroten dugula,

eskaintzen dizugu zuri, Jainko zuzen eta leial horri,
gizon-emakumeak zurekin baketzen dituen oparia.

Aita guztiz ona,
begi onez begira zeuregana erakartzen dituzunei,
eta emaiezu Kristoren opari bakarrean parte izatea,
Espirituaren indarrez denak batean
zure Semearen gorputz izan daitezen,
harengan kenduak izan baitira bereizkuntza guztiak.

Egizu, gu guztiok gogo-bihotzez
bat izan gaitezela elkarrekin,
Frantzisko gure Aita Santuarekin
eta Jose Ignazio gure artzainarekin.
Emaguzu zure erreinuaren etorrera prestatzeko indarra,
zure ondoan agertuko garen ordura arte;
han santu aurkituko gara, zeruko santuekin,
Maria Birjina dohatsuarekin, 
beraren senar Jose santuarekin
eta apostoluekin,
Asisko Frantzisko eta Klara santuekin
eta zure errukiaren esku uzten ditugun
hildako gure senideekin.
Orduan, izate berri eginik,
azkenean bekatutik eta heriotzatik askatuta,
beti bizi den Kristoren esker ona abestuko dizugu.

Honen bitartez, honekin, eta honengan,
zuri, Aita Jaungoiko ahalguztidun horri,
Espiritu Santuarekin batean,
ospe eta aintza guztia
gizaldi eta gizaldietan. Amen.

Zure Eliza, Jauna, goi-sakramentuez indarturik
eta Espiritu Santuaz beterik,
atera dadila pozik herrien bidera,
horiek, salbamen-hitza entzutean,
poztu daitezen bete den askatasunagatik,
eta Kristo aitor dezaten bere Salbatzaile bezala.
Errege bizi baita.

(Atzo poz-bokazioaz egin genuen gogoeta, Jainkoaren Hitzaren argitan eta Mariaren
babesean. Gaur beste urrats ezinbestekoa eman behar dugu: ez dago pozik bizitzerik,
poz hori zabaltzeaz arduratzen ez bagara. Ongiak hedatzera joitzen du beti. Geure bu-
ruaz eta geure pozaz bakarrik arduratuko bagina, poz-iturria ixten ariko ginateke. Itun
Zaharra profetismoak tenkatua dago bere osoan. Jesusek ere Berri Onaren profeta iza-
tera bidaltzen ditu bere ikasleak, beldurra kenduta. Baina inportantea da gauza bat
garbi uztea: ez dela boluntarismo estu baten kontua, barrutik sortzen den emaitza
baizik. Pozik bizi denak poza zabaltzen du. Ebanjelizatzearen poza).

Pozaren deia jaso genuen atzo. Poza dugu bokazio, kontu handiz zaindu
beharreko bokazioa. Poz hori non aurki dezakegun ere ikusi genuen. Jesu -
sekin topo egitea da poz-iturri ederrena. Bigarren egunak pozaren beste al -
derdia erakusten digu, Ebanjelioaren beste aldea. Eban je lizatzea gozoa eta
baretzailea dela. Ongiak beti komunikatzera jotzen du. Egiazkoa eta ederra
denak beti hedatzeko, zabaltzeko joera izan  ohi du. Komunikatu ezkero,
on gia errotu eta garatu egiten da.

Eman zaigun poza geuretzat gordetzea ez litzateke jokabide jakintsua
izango. Mundu honetako gauzak pilatuz ugaltzen dira; baina Ebanjelioko
gauzekin ez da horrela izaten, egoismo pilatzaileak ez du hemen balio.
Emanez hazten da bizia. Zabalduz ugaltzen da Berri Onaren poza. Gehien
bizi direnak, besteei bizia emategatik segurantza guztiak utzi eta gizarteko
itsaso zabalera sartzen direnak dira.

Elizak ebanjelizatzaile izateko deia egiten digunean, geure burua egoki
garatzeko bidea erakusten digu. Bizia lortu eta garatu, ematen den neu-
rrian lortu eta gara tzen da. Ebajelioaren legez, bizia emanez ugaltzen eta
sakontzen da.

Ebanjelioaren pozetan bizi nahi duenak, beraz, eta hartan bizi denak,
ebanjelizatu egiten du. San Paulok behin baino gehiagotan aipatzen du
behar hau: «Kris toren maitasunak presatu egiten gai tu». «Errukarria ni,
ebanjelizatuko ez banu!». 

Oraintxe irakurri dugun testuan ere Sofonias profetak erakutsi digu zein
den zabaldu behar dugun notizia: beldurra kentzen duen errukiaren Berri
Ona da eraman behar duguna; hori gaurko munduak behar duen berri poz-
garria. Sofoniasen garaietan bezalaxe, gaur ere gure gizarteak une zailak

Jaunartze
ondorengo
otoitza

Homilia

eta eroriak bizi ditu. Guk daukagu eskuetan Jesusen Berri Ona, esperantza
pizten duen notizia, maitasunaren eskaintza paregabea. Berri Onaren pro-
feta izan behar dugu, ez zori txarraren sasi-profeta. Kontua ez da beti kon-
denazio ilunetan ibiltzea. Kontua da Berri Onez bazterrak ilusionatzea (ik.1.
irak.).

Zaila egiten zaigu gaur egun Berri Onaren adierazle izatea. Nahiago
du gu giza mezu onargarrietan gelditu, jendearen belarriak gozatu eta be -
rotuz. Baina Jesusek Ebanjelioan esan diguna ez dugu ahaztu behar: «Zo -
azte», alde batetik, bete beharreko agindua; baina beldurra kendu digu,
bestetik, beti gurekin izango dugula adieraziz. Beldurra sentitzea giza le -
gea da, baina beldurrari gaina hartzen uztea ez da bidezkoa Jesusengan
sinesten duenarentzat (ik. Ebanj.).

Sormenez, betiko eskema zurrunak hautsiz, hizkera berria erabiliz eta,
batez ere, bihotza beteko Berri Onez, horrela poztu behar dugu egarri
dagoen gizartea. Horretarako Ebanjelioaren iturbegira bueltatu behar du -
gu atergabe, han edango baitugu benetako Berri Ona.

Ez dezagun ahaztu: besteen alde emanez bakarrik gordetzen eta eder -
tzen da bizia. Hauek betiko legeak dira Eban jelioaren argitan, baina egu-
nero berritu eta gaurkotu beharrekoak.

Maria presaka joan zen Berri Ona Isabeli era matera. Ez dugu maistra
txarra bera!

Hirugarren eguna 
(Irailak 2 - asteartea)

ELIZA BETI IRTETEN

Meza

Afaltokiko Maria Birjina

Irakurgaiak

Gn 12, 1-3 (Ik. liburuxka honetan, 99 orrialdea)
Sal 16 (Ik. liburuxka honetan, 99 orrialdea)
Lk 10, 1-7 (Ik. liburuxka honetan, 100 orrialdea)

29

2014
ARANTZAZUKO 
ANDRE MARIAREN 
BEDERATZIURRENA

Ebanjelioa poz-iturri
Pozaren iturbegian

Bederatziurrena 2014 – LiburuaCanon.qxp_Bederatziurrena 2003 – Liburua  07/08/14  08:43  Página 29



Arantzazuko Andre Mariaren Bederatziurreneko hirugarren eguna du-
gu gaurkoa. Eta Bederatziurreneko eskaintza betea Ebanjelioaren poza
dugu. Eskaintza ederra.
Poza eman digu Jesusek bokazio eta dohain eta poz hori ez digu eman
geuretzat soilik gorde dezagun, zabaldu eta hedatu dezagun baizik.
Hori da aurreko bi egunetan esan duguna. Gaurko gaia horren eskutik
dator: ebanjelizatzeko deia egin bazaigu, horrek zer esan nahi du gure
Elizarentzat? Beti irteten, beti abian, bizi behar duela. 
Elizaren bihotza dei batek betetzen du: «Zoazte» esaten zaio. Eta ezin
diogu dei horri huts egin. Barrutik presatzen eta behartzen gaituen
deia da. Gaur, irteteak eta joateak zer esan nahi duen ikusi eta barnera-
tu behar dugu, Jesusi eta Mariari begira. Jesus gizarteko galduenekin
kutsatu zen bezala, hala kutsatu behar dugu gaurko fededunok ere,
gaurko ebanjelizatzaileok. Ama Mariak ere bere pausoak Jainkoaren
nahira eman zituen beti.
Ekin diezaiogun sarrerako kantuari.

Aitaren eta Semearen eta Espiritu Santuaren izenean.

Gizartera bidaltzen gaituen Jesus Jaunaren bakea zu ekin!

Senideok: «Zoazte» esan digu eta esaten digu Jesusek.
Bai na barruan lotuta edo beldurrak hartuta, zer eta nola
egin asmatu ezinik, askotan geuregan eroso ixten gara.
Gizarte honek izutu egiten gaitu. Ebanjelioaren sua falta
dugu. Jesus gurekin datorrenik ez dugu sinesten. Horre-
gatik, barkazioa eskatuz abiatu behar dugu ospakizun
honetan.

– Jesus Jauna, Berri Ona zabaltzera bidaltzen gaituzuna. Erru-
ki, Jauna.

– Jesus Jauna, gizartera joateko Espiritua ematen diguzuna.
Kristo, erruki.

– Jesus Jauna, Ama Mariaren eredutan misiolari izaten era-
kusten diguzuna. Erruki, Jauna.

Sarrerako
monizioa

Agurra

Damu
otoitza

Egin dezagun otoitz.
Jainko gure Jauna, 
Espiritu Santuaren dohainez bete zenuen Birjina Maria,
apostoluekin otoitzean ari zela;
emaguzu, haren otoitzez,
Espiritu berak aserik, otoitzean elkarturik iraun dezagula,
eta eraman diezaiegula gure senideei
salbamenaren Berri Ona.
Zure Seme Jesu Kristo.

Elizak beti irteten behar du, Jainkoak deitutako guztiek bezalaxe. Abraha-
mengan hasi zen Eliza gizartera daraman historia. Abrahamen esanekota-
suna eskatzen zaio gure sinesmen ahulari ere..

Gn 12, 1-3 (Ik. liburuxka honetan, 99 orrialdea)

Atzo bezala, gaur ere «zoazte» entzungo dugu. Eta ezer babestu behar ez
duenaren askatasunez goaz gizartera. Berri Onaren Jaunari harrera egin
diezaiogun. Intzentsuz, gorespenez, zutik, jar gaitezen prest Jesusen Berri
Ona entzuteko!

Lk 10, 1-7 (Ik. liburuxka honetan, 100 orrialdea)

Senideok, «zoazte» esan zaigu. Eska dezagun gizartera
beldurrik gabe joateko Espiritua eta ausardia Elizarentzat
eta kristau bakoitzarentzat. Jaunak atera gaitzala geure
itxituratik pobreengana Berri Onaren dohaina eramate-
ko. [Kanta dezagun:

GURE OTOITZA ENTZUN, JAUNA.]

• Elizarren alde eta fededun bakoitzaren alde:
beldurrik gabe gizartera Jesusen berri onezko poza era-
man dezan, ahalginez eta sormenez. 

Otoitza

Lehen
irakurgaia.
Oharpena

Alleluia
aurretik

Jainko-
herriaren
otoitza

• Ebanjelizatzaile guztien alde; kristau laikoen alde:
denok eta bakoitzak misiolari izateko deia entzun eta leial-
ki jarrai dezagun.

• Sufritzen ari diren guztien alde, gure gaixoen alde:
gure erosokeriak eta beldurrak ez ditzan Berri Onaren po-
zik gabe utzi.

• Munduko herri guztien alde; gerran eta gatazkan bizi dire-
nen alde bereziki:
haiengana ere Berri Onaren biziera berria iritsi dadin, seni-
detasun ederrean elkartzeko.

• Hemen (edo irratiz), Amaren inguruan elkartuta gaudenon
alde, gure senide eta adiskideen alde:
barruko poz ugaria izan dezagun eta poz horrekin bazte-
rrak kutsatu ditzagun.

Aita ona, zure Semearen deiez gizartera irteteko esan di-
guzu. Emaguzu behar dugun arnasa, beti irteten bizitzeko.
Emaguzu Berri Ona zabaltzeko behar ditugun sormena
eta ausardia. A rantzazuko Amaren otoitzez eta Jesu Kristo
gure Jaunaren bitartez.

Onar itzazu, Aita guztiz santua,
pozik ekarri ditugun dohain hauek,
eta egizu, erne egon gaitezela, Ama Birjinaren antzera,
Espirituaren ahotsa entzuteko,
eta gauza guztietan zure aintza gorets dezagula.
Jesu Kristo.

Egoki da, bai, eta zuzen
nonahi eta beti Zuri eskerrak ematea,
Jauna, Aita guztiz santu,
Jaungoiko ahalguztidun betiereko horri.

Oparigaien
gaineko
otoitza

Eukaristi 
otoitza

Lehen Eliz elkarte hartan 
ikasbide harrigarria eman baitiguzu, 
otoitzean eta batasunean bizitzen ikas dezagun: 
apostoluekin otoitzean ari den Jesusen Ama.

Kristoren etorrera otoitzean espero izan zuenak
dei sutsuz eskatzen du agindutako Espiritu poz-emailea;
eta Hitza haragi egiteko unean
Espirituaren itzalez estalia izan zenak,
orain berriro Jainkoaren Dohain betea jasotzen du
herri berria jaiotzean.

Horregatik, Maria Birjina santua,
otoitzean erne eta maitasunean sutsu ari delarik,
Elizaren irudi da;
Elizak ere, Espirituaren dohainez aberasturik,
arduraz espero baitu Kristoren bigarren etorrera.

Honen bitartez, zure handitasuna aitortzen dute 
aingeru eta goiaingeruek, 
beti pozez elkarturik zure aurrean.
Onar ezazu, Jauna, 
haien gorespenekin bat egin ditzagula guk ere
geure kantu-hotsak:  Santu...

Santu zara, bai, Jauna,
eta diren guztiek ematen dizute behar den gorespena.
Zure Seme Jesu Kristo gure Jaunaren bitartez
eta Espiritu Santuaren indarrez,
zuk biziarazten dituzu guztiak eta santutzen,
eta zu ari zara beti eta beti zure herria biltzen,
eguzki alde batetik besteraino
opari garbia eskain dakizun.

Apalik, beraz, Jauna, eskatzen dizugu:
santu egin ditzazula, zure Espirituaren indarrez,
oparitarako ekarri ditugun ogi eta ardo hauek,
zure Seme Jesu Kristo gure Jaunaren
gorputz eta 9 odol izan daitezen,
misterio hauek
berak esanda egiten ditugunez gero.

Berak, saldua izan zen gau hartan,
ogia hartu eta, zuri eskerrak emanez,
bedeinkatu zuen,
zatitu eta bere ikasleei eman zien, esanez:

HARTZAZUE ETA JAN GUZTIOK HONETATIK:
HAU NIRE GORPUTZA DA-ETA,
ZUENTZAT EMANGO DENA.

Afal ondoan, berdin, kaliza harturik,
zuri eskerrak emanez, bedeinkatu zuen
eta bere ikasleei eman zien, esanez:

HARTZAZUE ETA EDAN GUZTIOK HONETATIK:
HAU NIRE ODOLAREN KALIZA DA-ETA,
ITUN BERRI ETA BETIKOAREN ODOLA,
ZUENTZAT ETA GUZTIENTZAT
BEKATUAK BARKATZEKO ISURIKO DENA.

EGIZUE HAU NIRE OROIGARRI.

Hau da sinesmenaren misterioa.

Zure gurutze ta piztueraz
munduaren salbatzaile zarena,
salba gaitzazu, Jesus Jauna.

Horregatik, Jauna, guk,
zure Semearen nekaldi salbagarria
eta hilen artetik piztea
eta zeruratze miragarria gogoratuz,
haren azken etorrera itxaroten dugula,
zuri eskerrak emateko eskaintzen dizugu
opari bizi eta santu hau.

Begira, Jauna, zure Elizaren eskaintza honi:
ikus eskaintza honetan
zurekin baketu gaituen Jesu Kristoren oparia;
iguzu, Jauna, zure Semearen gorputz-odolak
hartzen ditugunok, Espiritu Santuaz beterik,
Jesu Kristogan gorputz bat eta espiritu bat izan gaitezela.

Berak egin gaitzala zuretzat betiko opari,
zure aukeratuekin zerua iritsi dezagun:
lehenengo, Andre Maria, Jaungoikoaren Ama
beti Birjinarekin,
zure apostolu eta martiri dohatsuekin, 
Asisko Frantzisko eta Klara santuekin eta santu guztiekin;
badakigu, hauen bitartez
zure laguntza izango dugula nonahi eta beti.

Gu Zurekin baketzen gaituen opari hau izan bedi, Jauna,
mundu guztiarentzat bake eta salbamen.
Mundu honetako ibilaldian,
sinesmenez eta maitasunez bete ezazu zure Eliza:
zure zerbitzari Frantzisko gure Aita Santua,
Jose Ignazio gure artzaina,
beste artzain eta apaiz guztiak
eta zeurea duzun herri osoa.

Entzun, bihotz onez,
zeure aurrera deitu duzun familia honen otoitzak.
Aita guztiz ona, ekarri zuregana
mundu zabalean banaturik dabiltzan zure seme-alabak.

Hildako gure senideak,
eta mundu honetatik zurekin adiskide joan diren guztiak,
har itzazu, bihotz onez, zure zeruan;
guk ere sinesten dugu
zure aintzaren zorion betea izango dugula
betiko, haiekin batean.

Jesu Kristo gure Jaunaren bitartez:
Beronen eskuz ematen dizkiozu
ondasun guztiak munduari.

Honen bitartez, honekin eta honengan,
zuri, Aita Jaungoiko ahalguztidun horri,
Espiritu Santuarekin batean,
ospe eta aintza guztia
gizaldi eta gizaldi guztietan.Amen. 

Egin dezagun otoitz.
Berri itzazu barrutik, Jauna, Espiritu Santuaren dohainez
salbamen-ogiaz janaritu dituzunak;
eta egizu, Maria Birjinaren babesaz, lan egin dezagula 
senideen batasunaren eta bakearen alde,
haiengatik opari eskaini baitzuen bere burua
Kristo zure Semeak.
Zurekin eta...

(Ebanjelizatzaile izateak bere eskakizunak ditu. Eta Aita Santu Franztiskok bat
azpimarratzen du, besteak beste: Elizak beti irteten behar du, beti abian.
Hori da gaur azpimarratu nahi dugun alderdia. Pozak misiolaria behar du
izan eta gizartea zain daukagu beri onen beharrean. «Zoazte» entzuten dugu
alde guztietatik. Jesusekin bizi dugun intimitatea bidekoa da, ibiltaria da. Zer
da irtetea? Aurrea hartu («primerear» dio Frantziskok), inplikatu, lagundu,
fruitua eman eta festa egin. Horretara biltzen du Aita Santuak irtetearen esa-
nahia eta muina. Hona ideia batzuk:).

Jaunartze
ondorengo
otoitza

Homilia

EBANJELIZAZIOA esan genuen atzoko gogoetan. Eta, esan beharrik ez
dago, Ebanjelioa zabal tzekotan, irten egin beharra dago. Elizak beti irteten
behar du, beti abian. Abrahamen adibidea argia eta argigarria da. Dena
utzi, bere erosotasuna utzi, bere herria utzi, bere lurralde maitea utzi eta,
nora doan arrastorik gabe, irten egiten da, Jainkoak hala eskatu diolako.
Fiatu egiten da Jainkoaz eta haren deiaz. Misio-lanaren sakonean konfian -
tza dago ekintza misiolariari eusten (ik 1. irak.). Abrahamen ondoren, Moi -
ses, Profetak... ditugu Itun Zaharreko ere du. 

Itun Berriak ere dinamika berari jarraitzen dio. Jesusek bidali egiten ditu
ikasleak. «Zoazte» izango da Itun Berria burutzen duen agindua ere. O -
raintxe irakurri dugun ebanjelioan, hirurogeita hamabi bidaltzen ditu.
Kopuru hori ez da matematikoa, noski, sinbolikoa baizik. Denok baikoaz
hiru rogeita hamabi horietan. Irtete horrek nolakoa izan behar duen ere aski
garbi utzi du Jesusek. Askatasun librez joan behar dugu, ezerk lotu eta kate-
atu ez dezan Berri Onaren dohaina (ik. Ebanj.).

«Zoazte» dei hori jo eta jo ari da ozenki gi zal dietan zehar Elizaren biho -
tzean. «Zoazte» ho rrek beti erronka berrien aurrean jartzen gai tu gaurko
gizartean. Elizak misiolari bokazioa dauka bere barruan josita. Eliza Berri
Onetik jasotzen duen poza «mi siolaria» da. Bizitzeko eman zaigun esperien -
tzia ez da geure barruan «neuretzat» gorde tzekoa. Emateko eman zaigu,
banatzeko.

Irteten bizi den Eliza, misiolarien elkartea da. Eta misiolarien eginkizuna
honetara biltzen da: 

• Aurrena, aurrea hartu. Jaunak aurrea hartu digun bezala, eliztarrok ere
beldurrik gabe aurrea hartu behar diogu gizarteari. Bila joan behar gatzaiz-
kio, urrutikoak bilatuz eta bidegurutzetako jendea bilduz. Eta denei errukia
eskaini, Aita onaren erruki neurrigabea.

• Bigarren, inplikatu. Nahastu egin behar dugu jendearekin. Oinak gar-
bitu. Ardiekin nahastu, «ardien usaina» geuretzeraino.

• Hirugarren, lagundu. Gizakiari bere prozesu guztietan lagundu. Pazi -
entziaz, itxoinez, errespetatuz... lagun izan.

• Laugarren, fruitua e man. Ebanjelioak bere fruitua ematen du. Ez da
antzua. Jaunak emankor nahi du bere Eliza. Hori bai, fruituak Jaunaren
eskuetan utzi. Ez dira gureak.

• Eta bosgarren, festa egin. Garaipen txikienak ere festagai ditu Elizak.
Misioa edertasun bihurtzen da liturgia ospatzailean. Liturgia bera ere eban-
jelizatzaile bihurtuz, edertasunak bihotza berritzen baitu.

Hori da proiektua. Ez goaz gizartera zertara goazen jakin gabe. Egiteko
handi eta ederra eman digu Jaunak, eta hori betetzea du helburu gure joa-
teak. Ez goaz bururik eta norabiderik gabe, irteteagatik irteten. Deia egin
zaigu eta misio zehatza eman. Tentazioak ere hor daude.

Maria ir ten egin zen beti beregandik Jainkoaren na hi a egiteko. Horrela
irteten behar du Elizak. Mariak berak bultzatu eta babestuko du gure ibilera
gizartearen bihotzean. Eukaristia honek ere misiorako Espiritu Mende kos -
tekoa ematen digu.

Laugarren eguna 
(Irailak 3 - asteazkena)

IRTEN... ETA GIZA MUGETARAINO JOAN

Meza
Herrien ebanjelizatzerako Meza (B)

Irakurgaiak

1Kor 9, 19-23 (Ik. liburuxka honetan, 100 orrialdea)
Is 12 (Ik. liburuxka honetan, 101 orrialdea)
Jn 4, 8-26 –zatiak– (Ik. liburuxka honetan, 101 orrialdea)

2014
ARANTZAZUKO 
ANDRE MARIAREN 
BEDERATZIURRENA

Ebanjelioa poz-iturri
Pozaren iturbegian

Bederatziurreneko laugarren egunak pozaren iturrira gakartza gaur
ere, Ebanjelioaren emankortasun oparotik bizia jaso dezagun. Gizarte-
rako bizi-indarra jaso nahi dugu.
Elizak beti irteten behar duela esan genuen atzo, beti abian bizi behar
duela. Eta bizilege horrek gizartera eramaten gaitu, han Ebanjelioaren
fruituak emateko. Jesusen deiak («Zoazte») presatzen gaitu horretara.
Ireten..., baina nora edo noraino joateko. Eta gaur esango dugu: giza
mugetaraino joan behar du Elizak. Gizatasunaren mugak pozten
nahi gaitu gure Jaunak. Berak gaixoak, ezinduak, baztertuak izan zituen
bere helmuga. Guk ere bai, gizakiak sufritzen duen orotan han izango
gara, muga hori ertz-ertzean balego ere.
Ama Maria gurutzearen oinetan ikusteak erakusten digu non leudeken
giza mugak. Sufrimenduaren zartada handia bizi izan zuen berak, eta
berak babestuko du gure eginkizuna ere.
Sartu gaitezen Eukaristiaren misterio ederrean eta jaso dezagun behar
dugun Espiritua. Kanta dezagun pozik.

Aitaren eta Semearen eta Espiritu Santuaren izenean.

Gizakion sufrimenduak azkeneraino bere gain hartu zi-
tuen Jesus Jaunaren bakea zuekin.

Senideok: Bihotz handia behar da sakoneraino konpro me -
titu ahal izateko giza zoriarekin. Errazena azalean geldi -
tzea da, horretarako arrazoiak edo aitzakiak bilatuz. Ez du-
gu Berri Onaren konpromisoa sakonetik bizi. Espiritu San-
tua behar dugu gure konpromisoa argi dezan eta bi hotz
berria eman diezagun. Eska dezagun, bai, bi hotz berria.

– Jesus Jauna, gure zoria azkeneraino zeure gain hartu duzu-
na. Erruki, Jauna.

– Jesus Jauna, gure ezinaren mugetan bisitatu gaituzuna.
Kristo, erruki.

– Jesus Jauna, Maria gurutzearen oinetan hezi zenuena. Erru-
ki, Jauna.

Hasierako
monizioa

Agurra

Damu
otoitza

Egin dezagun otoitz.
Jainko Jauna, zure Eliza
salbamen-sakramentu egin duzu herrialde guztientzat,
Kristoren egintza salbagarriak
gizaldien azkenera arte iraun dezan;
piztu zure fededunen bihotzak,
eta egizu, argiago entzun dezagula
mundu guztia salbatze-lanera egiten zaigun dei larria,
herrialde guztietatik familia bat
eta herri bakarra sor dadin eta hazi zuretzat.
Zure Seme...

Paulok bere barne-askatasuna erakusten du pasarte honetan, dena beste-
en neurrira egokitzerainoko askatasuna. Pertsonak ez baitira kanpotik sal-
batzen, barrutik baizik.

1Kor 9, 19-23 (Ik. liburuxka honetan, 100 orrialdea)

Jesus Samariako emakumearen mugetan. Beraren egarria barrutik ezagu -
tzen du eta bere dohainez asetzen dio. Gure egarrien ondoan dago Jesus.
Zutitu eta bihotz zabalez entzun ditzagun Ebanjelioko hitzok!

Jn 4, 8-26 –zatiak– (Ik. liburuxka honetan, 101 orrialdea)

Senideok: gaur egin zaigun deia ez zaigu samurra gerta -
tzen, giza sufrimenduan partaide nahi gaitu Ebanjelioak.
Otoitz egin dezagun ebanjelizatzaile izateko behar du-
gun Espiritua eskatuz. Gogoan izan ditzagun neurririk ga-
be sufritzen ari direnak. [Kanta dezagun:

ENTZUN, JAUNA, ESKATZEN DIZUGU.]

• Zokoratuta, soberakin bezala bazterrera utzita daudenen al-
de:
beren muga estuan fededunak lagun izan ditzaten.

Otoitza

Lehen
irakurg.
Oharpena

Alleluia
aurretik

Jainko-
herriaren
otoitza

• Gerran eta gatazkan bizi diren herrien alde, [Gazaren eta
Ukrainaren alde]:
konpondu ezinaren muga baldarrean, maitasunaren eta
ba   kearen poza gozatzera hel daitezen.

• Gure kaleetako baztertuenen alde; sidadun, etorkin, eskale,
alkoholaren edo drogaren menpe daudenen alde:
bizitzeko poza izateko aukera eta bidea erakuts diezaiegun
gure hurbiltasunez.

• Sufritzen ari diren guztien alde; beren eguneroko pisua
gai  xo aldia dutenen alde:
bizi duten muga gogorrean Jauna hurbil senti dezaten.

• Amaren Bederatziurrenean hemen [edo irratiz] bildu gare-
non alde:
bakoitzak barruan bizi ditugun ezintasunetan Berri Onaren
gozotasuna izan dezagun aringarri.

Jauna, zuk ematen dizkiguzu bizitzeko poza eta tristeen
bidelagun izateko adorea. Emaguzu, gehien behar gaituz-
tenen bidelagun izatea. A ran  tzazuko Amaren otoitzez eta
Jesu Kristo gure Jaunaren bitartez.

Jauna, zure Semearen nekaldi ospetsua
mundu guztiaren salbagarri hartu zenuen;
onar ezazu, otoitzez datorkizun Elizaren eskaintza.
Jesu Kristo...

Egoki da, bai, eta zuzen
zuri, Aita guztiz santu horri,
eskerrak ematea nonahi eta beti,
Jesu Kristo zure Seme maitearen bitartez.
Berau da zure Hitza,
beronen bidez egin dituzu diren guztiak;

Oparigaien
gaineko
otoitza

Eukaristi 
otoitza

berau bidali diguzu salbatzaile eta erosle,
Espiritu Santuaren egitez gizon egina
eta Birjinagandik jaioa.
Berak, zure nahia betetzeko
eta zuretzat herri santu bat irabazteko,
gurutzean besoak zabaldu zituen
eta, heriotza ezereztuz, nagusi agertu piztuera.

Horregatik, aingeru eta santu guztiekin,
guk ere zure ospea eta aintza goresten ditugu,
bihotz batez kantari: Santu...

Diren guztien Jainkoa, eskerrak zuri,
mundu honetara zure izenean etorri den
Jesu Kristo zure Semearengatik.
Bera da gizon-emakumeak salbatzen dituen Hitza,
bekatariei luzatzen diezun eskua,
zure bakea dakarkigun bidea.
Jainko gure Aita, zuregandik urrun ginelarik,
berriz zuregana ekarri gaituzu,
zure Semearen bitartez.
Bera heriotzara eraman duzu,
gu zuregana itzul gaitezen eta elkar maita dezagun.

Orain, beraz, Kristok ekarri digun 
baketzea ospatzen dugula, 
otoitz egiten dizugu:
santu egitzazu dohain hauek zure Espiritua isuriz,
zure Semeak esan diguna betetzen dugunez gero.

Berak, gu salbatzeko bere bizia ematerakoan,
mahaian zegoela,
bere eskuetan ogia hartu,
eta, zuri eskerrak emanez,
zatitu zuen eta bere ikasleei eman zien, esanez:

HARTZAZUE ETA JAN GUZTIOK HONETATIK:
HAU NIRE GORPUTZA DA-ETA,
ZUENTZAT EMANGO DENA.

Berdin arratsalde hartan bertan, hartu zuen kaliza,
eta zure errukiarengatik eskerrak emanez,
bere ikasleei eman zien, esanez:

HARTZAZUE ETA EDAN GUZTIOK HONETATIK:
HAU NIRE ODOLAREN KALIZA DA-ETA, 
ITUN BERRI ETA BETIKOAREN ODOLA,
ZUENTZAT ETA GUZTIENTZAT
BEKATUAK BARKATZEKO ISURIKO DENA.

EGIZUE HAU NIRE OROIGARRI.

Hau da sinesmenaren misterioa!
Hil eta piztu zarela, Jauna,
zu berriz etorri arte:
hau dugu, hau Berri Ona!

Jainko gure Jauna,
zure Semeak bere maitasunaren oroigarria utzi zigun;
haren heriotza eta piztuera gogoratuz,
berak eman zigun oparia eskaintzen dizugu,
baketze osoaren oparia.

Aita guztiz santua,
onar gaitzazu, arren, zure Semearekin batean,
eta emaguzu mahai honetan haren Espiritua:
ken ditzala bereizten gaituzten gauza guztiak,
ezar gaitzala egiazko batasunean,
Frantzisko gure Aita Santuarekin,
Jose Ignazio gure artzainarekin,
beste artzain guztiekin eta zure herri osoarekin.

Egizu, arren, zure Eliza mundu honetan
batasunaren ezaugarri eta zure bakearen zerbitzari.
Eta gu, Maria Birjina, Jainkoaren Ama dohatsuarekin,
beraren senar Jose santuarekin,
Asisko Frantzisko eta Klara santuekin
eta santu guztiekin batean
zure Semearen mahai honetan bildu gaituzun bezala,
ekar itzazu gizon-emakume guztiak ere,
edozein herri, leinu eta hizkuntzatakoak, 
zure erreinuko mahaira.

Orduan, bai, goretsiko dugu batasunaren betea
eta betiereko bakea,
Jesu Kristo gure Jaunaren bitartez.

Honen bitartez, honekin, eta honengan,
zuri, Aita Jaungoiko ahalguztidun horri,
Espiritu Santuarekin batean,
ospe eta aintza guztia
gizaldi eta gizaldietan. Amen.

Egin dezagun otoitz.
Zure mahaian parte hartzeak, Jauna, santu egin gaitzala;
eta, salbamenaren sakramentu den Elizari esker,
herrialde guztiek onar dezatela
zure Semeak gurutzean egindako salbamena.
Jesu Kristo.

(Irten... eta giza mugetaraino joan, esaten ari gara gaur. Izan ere, gizartera joa-
teak pertsonengana joatea esan nahi du, eta gizartean gehien behar gaituzten
pertsonenganaino iristea. Pertsona asko dira mugan bizi direnak, ezinaren eta ba-
kardadearen mugan, pertsonak bere duintasuna jokatzen duen muga ilunean. Eta
hor nahi gaitu Jesusen Ebanjelioak. Ez dago esaterik bakoitzari zer prantatzen dion
ebanjelizazio-lanak. Baina prest jartzen baldin bagatzaizkio, beti pertsonen zoria-
ren inguruan ibiltzea tokatuko zaigu. Gure lana ez da legearen edo moralaren zain -
tzaile izatea, baizik ezinduen bidean laguntzaile izatea, ezinean dabiltzanei Jauna-
ren erruki jasotzailea hurbilduaraziz.).

Jaunartze
ondorengo
otoitza

Homilia

Irten, joan, inplikatu... esaten genuen atzo. Baina nora joan, noraino? «Giza
mugetaraino» esaten digu Frantzisko Aita Santuak. Per tso nak bere mugak,
bere ertzak, ukitzen dituen bazterretaraino joateko prest azaldu behar du -
 g u beti. Gure lekua pertsonen sufrimenduan dago.

Hori horrela izanik, gure jokabidearen neurria behar gaituzten pertso-
nen mailak ipintzen du. Kontua ez da arazoak asmatzen ibiltzea, baizik gure
inguruko pertsonen beharrez jabetzea. Asko behar gaituenari asko e man,
eta gutxi behar gaituenari behar duena. Pertsonen sufrimendura egokitzea
esan nahiko luke pertsonen giza mugaraino joateak.

Lehenengo irakurgaian molde eder askoa utzi digu Paulok. Bera judu
egiten da juduekin, legepeko legepekoekin, guztia guztiekin, denak Kris -
torentzat irabazteko. Hori da legea, errukiaren barne-indarrez egokitzea,
be har gaituztenen mugara egokitzea. Fededun bat dagoen lekuan, zapal-
du edo zokoratu batek ez luke bakarrik sentitu behar (ik. 1. irak.).

Gaurko aldaketa handiek sakonetik erasan diote gizakiari, eraso ez dio-
tenean. Giza mu gak asko zabaldu dira. Gizarteak aurrerabide luze eta zaba-
la egin du. Eta aurrerabide hori aitortu egin behar diogu, beti kontrara ibili
ga be, mundua etsaia izango bagenu bezala. Hala ere, aurrerapen horiek ez
dira denak gizalegezkoak izan. Eta gizakiaren aldeko ez de na salatu eta
sufritzen ari denari lagundu egin behar genioke.

Jesusek ebanjelioko pasadizoan arrazoi asko izan zezakeen orduko kul-
turaren arabera emakume samariarrari kasurik ez egiteko eta harez zoriaz
ez arduratzeko (emakumea zen, ez zen judua...). Baina Jesusek badaki zer-
tara etorri den mundura eta zer eman behar dion bakoitzari. Eta oso era
gozoan iristen da Jesus emakume samariarraren sakoneko mugaraino. Eta
han, mu ga-mugan, berreskurarazten dio duintasuna, askatasuna, pertsona
be za la zor zaion errespetua (ik. Ebanj.).

Garbi ikusten denez, kontua ez da doktrina bat babestu eta defendatzea.
Kontua da pertsonak salbatzea. Eta ez genuke ahaztu behar gure «egia» ba -
tzuk pertsonen kontrako harrikada gerta daitezkeela, bere egian, pertsona-
ren egoera eta baldintzak kontuan hartzen ez ditugulako. Egia guztiak
baino inportanteagoa da pertsona bakoitza.

Hari horretatik, gure betioko hizkerak ere berrikusi beharko ditugu,
gure espresiomoldeak. Garai bateko esamoldeak ez dira gaur askotan ego-
kiak gertatzen. Eta sormen-ariketa handia egin behar dugu gure hizkera
pertsona bakoitzaren ulermenera egokitzen. Ezinbestekoa dugu, pertsona
bakoitzaren mugetaraino iristea. Bestela, egia handiak esango ditugu be -
harbada teorian, baina harremanaren praktikan ez dira askatzaileak gerta-
tuko eta, beraz, ez diote gure misioari egoki erantzungo.

Maria gurutzearen oinetan ertzean eta mu  gan ikusten dugu. Gurekin eta
gure lekuan. Lezio ederra ematen digu. Gurutzeratu bakoitzaren oinetan,
haren bizi-odola jasotzen egotea tokatzen zaigu, Ebanjelioaren poza zabal-
du eta giza mugetara eraman nahi baldin badugu.

Bosgarren eguna 
(Irailak 4 - osteguna)

BIHOTZ ZABALEKO AMA IZAN BEHAR DU ELIZAK

Meza
Maria, errukizko erregina eta ama

Irakurgaiak

1Jn 3, 11-23 –zatiak– (Ik. liburuxka honetan, 102 orrialdea)
Sal 12 (Ik. liburuxka honetan, 102 orrialdea)
Mk 6, 34-43 (Ik. liburuxka honetan, 103 orrialdea)

47

2014
ARANTZAZUKO 
ANDRE MARIAREN 
BEDERATZIURRENA

Ebanjelioa poz-iturri
Pozaren iturbegian

Bederatziurrena 2014 – LiburuaCanon.qxp_Bederatziurrena 2003 – Liburua  07/08/14  08:43  Página 47



Bederatziurreneko bosgarren egunak ere Mariaren ingurura biltzen
gaitu, Berri Onaren eskolan pozaren ikasgaiak jasotzeko. Maria dugu,
zalantzarik gabe, Ebanjelioaren testigu ederrena.
Giza mugetaraino joan behar du Elizak Jesusen Ebanjelioaren poza su-
fritzen ari direnei eramatera. Hori esan genuen atzo. Gaur beste pauso
bat eman behar dugu galdera baten eskutik: giza mugetaraino joan
eta han nola jokatu behar du Ebanjelioaren poza eskaintzeko? Bi hotz
zabaleko ama izan behar du Elizak, esaten dugu gaur. Eta esaldi ho-
rren ondorioak atera behar ditugu gaurko gogoetan. Jesusen jokabi-
dea bera dugu gure jokabidearen lege eta neurri. Aitaren errukia era-
kustea dugu lehen eginkizun.
Ama Mariari errukiaren Ama deitzen diogu. Bere amatasunez Jainkoa-
ren bihotz errukitsua erakusten digu.
Besterik gabe, zutik jarri eta, Arantzazuko Amaren babesean, ekin die-
zaiogun ospakizunari!

Aitaren eta Semearen eta Espiritu Santuaren izenean.

Jainkoaren ama-bihotza erakutsi digun Jesus Jauna, zue-
kin!

Senideok: bihotz zabaleko ama izan behar baldin badu
Elizak, guri ere errukiz jokatzea dagokigu. Baina askotan
on doko pertsonekin gogorrak izaten gara eta geure go-
gorkeriak justifikatu egiten ditugu. Gure ospakizunari
ekitean jo dezagun Jaunaren bihotz errukitsura eta eska
diezaiogun errukitarako bihotz berria.

– Jesus Jauna, Aitaren erruki neurrigabea erakutsi diguzuna.
Erruki, Jauna.

– Jesus Jauna, errukiz jokatzeko bihotz berria ematen digu-
zuna. Kristo, erruki.

– Jesus Jauna, Maria, zure eta gure Ama, errukizko ama egin
duzuna. Erruki, Jauna.

Sarrerako
monizioa

Apaizaren
agurra

Damu
otoitza

Egin dezagun otoitz.
Muga gabeko errukia duzun Jainkoa,
egizu, Maria Birjina, errukizko Amaren laguntzaz,
zure nahia ezagutu dezagula lurrean,
zeruan zure aintza iristeko.
Zure Seme Jesu Kristo.

Sinesmenaren egia maitasun-egintzetan erakusten da. Jainkoak, bere
maitasunez, maitasunerako prestatu gaitu. Behartsuekiko jarreran joka -
tzen dugu gure fedea.

1Jn 3, 11-23 –zatiak– (Ik. liburuxka honetan, 102 orrialdea)

Jesus dugu gurekin. «Emaiezue zuek jaten» esango digu guri ere. Maitasu-
nez ireki behar diegu bihotza behartsuei. Salbaziozko Berri On honi dago-
kion festa egin dezagun: Ebanjelio-liburua  jaso, intzentsuz lurrindu eta
aleluiaka jasoko dugu Hitza!

Mk 6, 34-43 (Ik. liburuxka honetan, 103 orrialdea)

Senideok: errukia eman digu gure Jainkoak bere Hitz ede-
rrean. Eta guk ere errukia emateko bihozberatasuna eska-
tu behar dugu otoitzean. Gure bidez, Jainko-Amaren bi -
hotz ona iritsi dadila beharrean sufritzen duten guztien-
gana. [Kanta dezagun:

ENTZUN, ARREN, JAUNA.]

• Eliztar guztien alde, eliz zerbitzuetan ari direnen alde, pre-
dikarien alde, eguneroko lanean maitasuna bizi duten kris-
tau-laikoen alde...  (Isilunea).

Otoitza

Lehen
irakurgaia.
Oharpena

Alleluia
aurretik

Jainko-
herriaren
otoitza

• Pobreenen artean lan egitea aukeratu duten pertsonen al-
de, pobreen zoria babesteagatik sufritzen ari diren guztien
alde... (Isilunea)

• Beren fede-bizitza gaixorik edo ezinez bizi dutenen alde,
be ren sufrimendua barne-pozez daramatenen alde, barka -
tzen dakitenen alde... (Isilunea)

• Gure familietan eguneroko lan txikian beren maitasunaren
testigantza ematen duten aita-ama eta pertsona guztien
alde...  (Isilunea)

• Hemen, Amaren inguruan elkartuta gauden familia honen
alde... [irratiz gurekin direnen alde...] gure senide eta adiski-
deen alde... (Isilunea)

Eskerrak, Aita, Berri Onaren poza gureganaino i ritsiarazi
duzulako. Egin gaitzazu gu ere zure maitasunaren testigu
alai, gure alaitasunez gizartea poztu dezagun zure dohain
ederrez. Arantzazuko Amaren otoitzez eta Jesu Kristo gu -
re Jaunaren bitartez.

Hartu, Jauna, zure herriaren dohainok
eta, Maria Birjina errukizko Amatzat ohoratzen dugunoi,
emaguzu gure senideekin errukitsu izatea,
zure errukia iritsi dezagun.
Jesu Kristo gure Jaunaren.

Egoki da, bai, eta zuzen,
nonahi eta beti Zuri eskerrak ematea,
Aita guztiz santua,
eta zure handitasuna gorestea
Maria Birjina dohatsuaren oroipena egitean.

Oparigaien
gaineko
otoitza

Eukaristi 
otoitza

Bera da errukizko Erregina: 
zure errukia beste inork ez bezala ezagutu ondoren,
berarengana biltzen direnak maitez onartzen ditu
eta deitzen diotenak entzuten.

Bera da errukizko Ama: 
beti prest dago bere seme-alaben eskariak entzuteko,
haientzat onginahia eskatu
eta bekatuen barkamena lortzeko.

Bera da jainko-maitasunaren zabaltzailea:
bere Semeari atergabe guretzat otoitz egiten ari da,
haren graziak gure beharra aberastu dezan
eta haren indarrak gure ahultasuna indartu.

Beronen bitartez,
aingeru eta goi-aingeruek gurtzen zaituzte beti,
zure aurrean pozez elkarturik.
Haien gorespenekin utziguzu, arren,
bat egin dezagula guk ere
zure gorespena kantatzeko: Santu...

Santu zara, bai, eta goresgarri, 
gizon-emakumeak maite dituzun Jainkoa:
Zu beti geurekin zaitugu bidelagun.
Bedeinkatua da zure Semea,
gure artean baitago
bere maitasunak biltzen gaituenean. 
Behinola ikasleei bezala, geuri ere, 
berak argitzen dizkigu Liburu Santuak
eta berak zatitzen digu ogia.

Horregatik eskatzen dizugu,  Aita guztiz ona: 
isur ezazu zeure Espiritu Santua 
ogi eta ardo hauek santu egin ditzan
eta Jesu Kristo gure Jaunaren 
gorputz eta  9 odol izan daitezen guretzat.

Berak hil bezperan,  azken Afariko gauean, 
ogia hartu, bedeinkatu eta zatitu zuen,
eta bere ikasleei eman zien, esanez:

HARTZAZUE ETA JAN GUZTIOK HONETATIK: 
HAU NIRE GORPUTZA DA-ETA, 
ZUENTZAT EMANGO DENA.

Afal ondoan, berdin, kaliza harturik
eta zuri eskerrak emanez,
bere ikasleei eman zien, esanez: 

HARTZAZUE ETA EDAN GUZTIOK HONETATIK: 
HAU NIRE ODOLAREN KALIZA DA-ETA, 
ITUN BERRI ETA BETIKOAREN ODOLA, 
ZUENTZAT ETA GUZTIENTZAT 
BEKATUAK BARKATZEKO ISURIKO DENA.

EGIZUE HAU NIRE OROIGARRI.

Hau da sinesmenaren misterioa.
Ogi-ardo hauek hartzean,
zure heriotza dugu aitortzen,
Zu, Jauna, etorri artean.

Horregatik, Aita guztiz santua,
zure Seme Jesu Kristo gure Salbatzailearen
oroigarria ospatzen dugu;
nekaldiaren eta gurutzeko heriotzaren bidez
bizi berrira pizturik

zeure eskuin aldean jarri duzula gogoratzen dugu
eta hori zure maitasunaren egintza dela aitortzen,
bera etorri arte;
eta biziaren ogia eta esker onezko kaliza
eskaintzen dizkizugu.

Begi onez begira, Aita ona, zeure Elizaren eskaintza honi:
guretzat emana den Kristoren pazko-oparia da.
Egizu, Kristoren gorputz-odoletan bat egiten dugunok,
zure maitasun Espirituaren indarrez,
zure Semearen gorputzeko atal izan gaitezela
orain eta betierean.

Misterio honetan parte hartzen dugunok,
Aita ahalguztiduna,
bizkor gaitzazu zeure Espirituaz;
emaguzu zure Semearen antzeko izatea
eta sendo gaitzazu elkartasun-lokarriz,
Frantzisko gure Aita Santuarekin,
Jose Ignazio gure artzainarekin,
beste gotzain guztiekin,
baita apaiz eta diakonoekin ere,
eta mundu zabalean bizi den zeure herriarekin batera.

Egizu, Elizako fededun guztiak,
garaian garaiko ezaugarriak fedearen argitan aztertuz,
leialki saia daitezela Ebanjelioaren zerbitzuan.
Ireki itzazu gure begiak
gizon-emakume guztien premietara,
haien nahigabe eta estualdietan,
poz eta itxaropenetan parte hartuz,
salbamenaren berri ona zintzo eraman diezaiegun,
eta haiekin batera
zure erreinuko bidean aurrera egin dezagun.

Gogoan izan, Aita ona,
Kristoren bakean hil diren gure senideak 
eta, zuk bakarrik dakizula, 

fededun hil diren guztiak:
egizu, zure aurpegiaren argia goza dezatela,
eta eraman itzazu piztueran bizi betera.

Lur honetako gure ibilaldia bukatzean, 
har gaitzazu gu ere zeure betiko etxean.
Han zurekin biziko gara beti;
eta Andre Maria Jaungoikoaren Ama dohatsuarekin, 
beraren senar Jose santuarekin, apostolu eta martiriekin,
Asisko Frantzisko eta Klara santuekin
eta santu guztiekin bat eginik, 
zu goretsiko zaitugu, eta handietsiko,
Jesu Kristo zure Semearen bitartez.

Honen bitartez, honekin eta honengan, 
zuri, Aita Jaungoiko ahalguztidun horri, 
Espiritu Santuarekin batean, 
ospe eta aintza guztia gizaldi eta gizaldi guztietan. Amen.

Egin dezagun otoitz.
Zeruko sakramentuak harturik
eta Maria Birjinaren laguntzan oinarriturik,
eskatzen dizugu, Jauna, gizaki zaharra erantzirik,
Jesu Kristo jantzi dezagula, gizadi berriaren egilea.
Jainko eta errege bizi dena gizaldi eta gizaldietan.

(Bihotz zabaleko ama izan behar du Elizak gizakiaren mugetaraino doanean. Ez doa
gizon eta emakumeak zauritzera edo epaitzera edo kondenatzera; haiei Jesusen Eban-
jelioa eskaintzera doa, poztu daitezen. Eliza, eliztarra, ezin daiteke beti presaka batean
urjentzietan ibili, garrantzizkoa, pertsona bera ahaztuta. Presak ez garamatza inora.
Kontua ez da asko egitea, egiten duguna pertsonarekiko kalitatez egitea baizik. Aita-
ren beso zabalen azalpen izan behar du Elizak: ate irekiak, ospakizun irekiak, hitz ire-
kia..., dena zabalik eduki behar du Eliza Amak. Guztiengana iristea du helburu eta, be-
raz, guztienganako bidea egin beharko du; batez ere, behartsuenganakoa. Giza mu-
getara doanean, nola jokatu behar du Elizak?, hori dugu gaurko galdera).

Jaunartze
ondorengo
otoitza

Homilia

GIZAKIAREN mugetaraino joaten zarenean, nola jokatu? Beti irteten bizi
den Eliza, ate irekien Eliza da. Errukiz, bihotz handiz jokatu behar du, beraz.
Hala esaten digu Aita Santu Frantziskok: «Bihotz zabaleko Ama» izan behar
duela Elizak. Ateak za balik beti.

Kontua ez da, hala ere, norabiderik gabe ha rutz-honuntz ibiltzea. «As -
kotan pausoa gelditzea da, begietara begiratu eta entzuteko». Antsietatea
alde batera utzi, beti urjentzietan ibili gabe. Eta bidertzean gelditu denaren
ondoan gelditu behar da. Beste batzuetan, etxeko ateak irekita etxetik joan
zen seme edo alabaren zain gelditzea da, hura etxera noiz itzuliko, harrera
ona egiteko erne.

Aitaren etxe irekia izan behar du Elizak. Eli zako ateak zabalik, sakramen-
tuen ateak zabalik. Ez zaigu tokatzen grazia kontrolatzea eta neurtzea, gra-
ziaren lana erraztea baizik. Bataioa, sinesmenerako «ate irekia» da. Eu ka -
ristia bera ere ez da perfektuentzat, errugabeentzat, ahulentzako indar
bizigarria baizik. Guztiengana iristeko bokazioa dauka Elizak. Batez ere,
behartsuengana iristekoa.

Entzun dugun ebanjelio-atalean ederki erakusten zaigu zer eta nola
egin behar dugun: behartsuei, edozein beharretan legokeenari, ez zaio
hitza bakarrik eman behar (Jesusek hitz egin zion jende-taldeari); hitzarekin
batera eta hitzaren egia eta mamia erakutsiz, egintza, maitasunezko egin -
tza erakutsi behar zaio: «Emaiezue zuek jaten». Jendea bidaliz edo berekasa
utziz, ez da arazoa konpontzen, ez da horrela maitasuna erakusten. Mai  t a -
suna pobreen beharrari bihotzeko ateak irekiz erakusten da (ik. ebanj.).

Maitasun hau, hala ere, ez da gurea, ez da berez sortzen den horietakoa.
Maitasun honen iturria Kristok erakutsi digu gure alde bizia emanez. Kris -
tau-maitasunaren sustraian Jainkoaren maitasuna dago, hura dugu gu re a -
ren iturri (ik. 1. irak.).

Ateak irekitzeko dinamismo honek behartsuenengana eraman behar
gaitu lehentasunez. Erakusten diegun maitasuna inola ordaindu ezingo
digutenengana. Behartsuak dira «Ebanjelioaren helburu nagusia». Aita
San tu Frantziskok esaten duen bezaala: «Irten gaitezen, irten gaitezen, guz-
tiei Jesu Kristoren bizia eskaintzera».

Hobe da, nahiago dugu, Eliza kalean eta kalez kutsatua ikustea, bere
itxituran garbi mantentzen dena baino. Itxiturak gaixotu egiten du Eliza;
pobreekin kutsatzeak, berriz, Eliza biziberritu egiten du. Honek, noski, se -
gurantzak alde batera uztea eskatzen digu, arriskuak hartzea. Hanka sartze-
ak ez gaitu beldurtu behar, ezer ez egiteak kezkatu behar gaitu.

Gaur ere ozen entzuten da Jesusen agindu hura: «Emaiezue zuek jaten».
Ezin gaitezke geurean lasai eta babesturik geldi, kanpoan jendea gosez eta
beharrean dagoen bitartean. Era askotako goseak dira aurrean dauzkagu-
nak. Guztiei ateak irekitzea dagokigu, Jesu Kristorengan agertu zaigun mai-
tasuna erakutsi nahi baldin badugu.

Mariak gizon-emakume guztiak hartu zi tuen seme-alabatzat, gurutze
ondoan. Horrek beregandik irtetea eskatu zion. Bera alde batera utzi, eta
gizon-emakume guztiei bere bihotzeko ateak irekitzea.

Seigarren eguna 
(Irailak 5 - ostirala)

POBREEN ALDEKO APUSTUA EGIN

Meza

Edozein beharralditarako meza (B)

Irakurgaiak

Am 2, 6-7. 13. 16 (Ik. liburuxka honetan, 103 orrialdea)
Sal 50 (Ik. liburuxka honetan, 104 orrialdea)
Mt 25, 31-45 –zatiak– (Ik. liburuxka honetan, 104 orrialdea)

Bederatziurreneko seigarren egunean aurkitzen gara. Bederatziurren
osoan «Ebanjelioa poz-iturri» ikusten ari gara, Mariaren babesean.
Pobreen aldeko apustua egin, esaten dugu gaur arduraz. Elizak po-
breentzat bere ateak irekita eduki behar baditu, hori ez da eraikin ba-
ten ateak irekita edukitzea bakarrik. Maitasunaren ateak eduki behar
ditu irekita. Eta maitasun horrek, pobreen alde jokatzen du. Eta pobre-
en alde jokatzeak gaur egungo gizarte honen injustiziak salatu egin
be har ditu, pobreentzako justizia eskatuz. Gaurko ekonomi sistema zu-
zenkontrakoa salatu behar dugu. Dirua pertsonaren gainetik jartzea ez
dugu ametitu behar. Hori dena, geure jokabidearen epaia Jesu Kristo-
ren aurrean egin behar dugulako.
Mariaren inguruan bat egin behar dugu. Eta gure kristau-bizitzaren bi-
deak berritu behar ditugu, berari begira. Mariak ez zuen ezer jarri Jain-
koaren nahiaren gainetik, ezta pertsonen gainetik ere. Berak babes de-
zala gure ospakizun hau. Has gaitezen kantuan!

Aitaren eta Semearen eta Espiritu Santuaren izenean.

Behartsuak maite dituen  eta haientzat Berri On den Jesu
Kristoren bakea, zuekin!

Senideok: egun hauetan esku artean dakargun gaia seri -
oa da. Behartsuen duintasuna ari gara jokatzen, per tso -
na ren balioa jokatzen. Galdera bat egin behar dugu gaur-
ko ospakizunaren hasieran: zer egiten dugu, pobreak u -
galdu edo haien alde jokatu? Jesusen aurrean jar gaite-
zen hasieratik. Eska dezagun, pobreen alde jokatzeko bi -
hotz berria.

– Jesus Jauna, munduko behartsuak maite dituzuna. Erruki,
Jauna.

– Jesus Jauna, pobreen mesederako bihotz berria ematen di-
guzuna. Kristo, erruki.

– Jesus Jauna, Maria behartsuen ama eta babes egin duzuna.
Erruki, Jauna.

Sarrerako
monizioa

Apaizaren 
agurra

Damu
otoitza

Egin dezagun otoitz.
Jainko on eta errukiorra,
bihotz onez ikus behartsuen larrialdia;
arindu ezazu haien nekea eta sendotu haien fedea,
zure aita-bihotz onean beti uste on izan dezaten.
Zure Seme Jesu Kristo.

Amos profetak gordinki salatzen du pobreei egiten zaien kaltea eta sami-
na. Jainkoak ez du entzungor egingo zapalduaren garrasiaren aurrean.
Entzuteko hitza. Entzun dezagun!

Am 2, 6-7. 13. 16  (Ik. liburuxka honetan, 103 orrialdea)

Jaunak dauka azken epaia. Behartsuari egiten diogun guztia Jesus berari
egiten diogu. Pobrearengan Jauna dago. Bi hotz zabalez jaso dezagun E -
ban jelioa. Presta gaitezen aleluiaka!

Mt 25, 31-45 –zatiak– (Ik. liburuxka honetan, 104 orrialdea)

Senideok: ez ditugu garai argitsuenak bizi, pobreen alde-
tik begiratuta. Guk ere, kristauok ere, ez dugu askotan
haien aldeko apustu garbia egiten. Eska dezagun gizarte
zuzenago bat egiteko arnasa. Egin dezagun otoitz pobre-
enen alde. [Sinesmenez eta uste onez kan ta dezagun:

GURE OTOITZA ENTZUN, JAUNA.]

• Munduko fededun guztien alde:
pobreen aldeko apustua garbi egin eta haientzat gizarte
be rri bat eraikitzen saia gaitezen, injustiziak salatuz.

• Miserian bizi eta gizarte berri baten alde borrokan ari diren
herrien alde:
Jesusen Berri Onak duintasunera jaso ditzan, eta Jainkoa-
ren Erreinuaren poza goza dezaten.

Otoitza

Lehen
irakurgaia.
Oharpena

Alleluia
aurretik

Jainko-
herriaren
otoitza

• Beren kristau-konpromisoa gizartearen mesedetan bizi du-
ten kristau laikoen alde:
beren ahaleginean etsi gabe, Jainkoaren seme-alabei da -
go kien gizartea eraikitzen saia daitezen.

• Pobrezian, duintasunik gabe, gaixoaldian edo nolanahi su-
fritzen ari diren gizon-emakumeen alde:
Jainkoaren maitasunak barrutik poztu ditzan eta guk hai -
en tzat mundu zuzenagoa egiteko lana etsigabe burutu de-
zagun.

• Arantzazuko Andre Mariaren Bederatziurrena ospa tzen ari
garenon alde:
Jainkoaren bihotz ona geure solidaritatez eta konpromisoz
erakuts dezagun.

Entzun, gure Aita errukiorra, eskariok. Zaindu itzazu mun-
duko pobre guztiak. Eta emaguzu guri, zure Ebanjelioa-
ren testigu leial izatea, pobreenen alde. A ran tza zu ko A -
ma ren otoitzez eta Jesu Kristo gure Jaunaren bitartez.

Onar, Jauna, gure emaitzak,
eta behartsuen oraingo atsekabealdia
egizu zeuretzat opari atsegingarri.
Jesu Kristo.

Egoki da, bai, eta zuzen,
nonahi eta beti Zuri eskerrak ematea,
Jauna, Aita guztiz santu,
Jaungoiko ahalguztidun betiereko horri,
Jesu Kristo gure Jaunaren bitartez.

Oparigaien
gaineko
otoitza

Eukaristi 
otoitza

Zure asmo arduratsuan,
Maria Birjina dohatsuak
munduaren Salbatzailea erne baitzuen
Espiritu Santuaren egitez.

Galileako Kanan, 
bere Semeari eskaria egin zion senar-emazteen alde,
lehen ezaugarria burutu zezan:
ura ardo bihurtu zen, mahaikideak poztu ziren
eta ikasleek bere Maisuarengan sinetsi zuten.

Orain, zure Semearen eskuinean 
Erregin bezala eseririk,
behartsu guztien beharrak zaintzen ditu
eta gurutzean Jesu Kristok haren esku 
utzi gintuen bakoitzarentzat
grazi emaile eta ama arduratsu da.

Horregatik,
aingeru eta santu guztiekin,
zure aintzaren gorespena 
beti eta beti kantatzen dizugu: Santu...

Santu zara, bai, eta goresgarri, 
gizon-emakumeak maite dituzun Jainkoa:
zu beti geurekin zaitugu bidelagun.

Bedeinkatua da zure Semea,
gure artean baitago
bere maitasunak biltzen gaituenean. 
Behinola ikasleei bezala, geuri ere, 
berak argitzen dizkigu Liburu Santuak
eta berak zatitzen digu ogia.

Horregatik eskatzen dizugu, Aita guztiz ona: 
isur ezazu zeure Espiritu Santua 
ogi eta ardo hauek santu egin ditzan
eta Jesu Kristo gure Jaunaren 
gorputz eta 9 odol izan daitezen guretzat.

Berak, hil bezperan, 
azken Afariko gauean, 
ogia hartu, bedeinkatu eta zatitu zuen,
eta bere ikasleei eman zien, esanez:

HARTZAZUE ETA JAN GUZTIOK HONETATIK: 
HAU NIRE GORPUTZA DA-ETA, 
ZUENTZAT EMANGO DENA.

Afal ondoan, berdin, kaliza harturik
eta zuri eskerrak emanez,
bere ikasleei eman zien, esanez: 

HARTZAZUE ETA EDAN GUZTIOK HONETATIK: 
HAU NIRE ODOLAREN KALIZA DA-ETA, 
ITUN BERRI ETA BETIKOAREN ODOLA, 
ZUENTZAT ETA GUZTIENTZAT 
BEKATUAK BARKATZEKO ISURIKO DENA.

EGIZUE HAU NIRE OROIGARRI.

Hau da sinesmenaren misterioa.
Zure gurutze ta piztueraz
munduaren salbatzaile zarena,
salba gaitzazu, Jesus Jauna.

Horregatik, Aita guztiz santua,
zure Seme Jesu Kristo gure Salbatzailearen
oroigarria ospatzen dugu;
nekaldiaren eta gurutzeko heriotzaren bidez
bizi berrira pizturik
zeure eskuin aldean jarri duzula gogoratzen dugu
eta hori zure maitasunaren egintza dela aitortzen,
bera etorri arte;
eta biziaren ogia eta esker onezko kaliza eskaintzen dizkizugu.

Begi onez begira, Aita ona, zeure Elizaren eskaintza honi:
guretzat emana den Kristoren pazko-oparia da.
Egizu, Kristoren gorputz-odoletan bat egiten dugunok,
zure maitasun Espirituaren indarrez,
zure Semearen gorputzeko atal izan gaitezela
orain eta betierean.

Eramazu, Jauna, zeure Eliza
fedearen eta maitasunaren betera
Frantzisko gure Aita Santuarekin,
Jose Ignazio gure artzainarekin, beste gotzain guztiekin,
baita apaiz eta diakonoekin ere,
eta zeurea duzun herri osoarekin batera.

Zabal itzazu gure begiak
senideen beharrak ezagutu ditzagun;
emaguzu zeure goi-argia
hitz eta egintza egokiak asma ditzagun
nekaturik eta lanpetuta daudenak arintzeko;
egizu, Kristoren antzera eta haren agindua betez
denen zerbitzari izan gaitezela.
Zure Eliza izan dadila benetan
egiaren eta askatasunaren testigu,
bakearen eta justiziaren lekuko,
horrela gizon-emakume guztiak
itxaropen berrian sendo daitezen.

Gogoan izan, Aita ona,
Kristoren bakean hil diren gure senideak 
eta, zuk bakarrik dakizula, 
fededun hil diren guztiak:
egizu, zeure aurpegiaren argia goza dezatela,
eta eraman itzazu piztueran bizi betera.

Lur honetako gure ibilaldia bukatzean, 
har gaitzazu gu ere zeure betiko etxean.
Han zurekin biziko gara beti;
eta Andre Maria Jaungoikoaren Ama dohatsuarekin, 
beraren senar Jose santuarekin,
apostolu eta martiriekin,
Asisko Frantzisko eta Klara santuekin
eta santu guztiekin bat eginik, 
zu goretsiko zaitugu, eta handietsiko,
Jesu Kristo zure Semearen bitartez.

Honen bitartez, honekin eta honengan, 
zuri, Aita Jaungoiko ahalguztidun Horri, 
Espiritu Santuarekin batean, 
ospe eta aintza guztia 
gizaldi eta gizaldi guztietan.Amen.

Egin dezagun otoitz.
Jainko errukiorra, 
zure mahai santuan hartu dugun 
sakramentuaren eraginez
eta Maria Ama arduratsuaren laguntzaz,
egizu, bila ditzagula beti 
zure erreinua eta zure salbamena,
lurrerako behar ditugun laguntzak 
geurekin ditugula.
Jesu Kristo.

Jaunartze
ondorengo
otoitza

(Pobreen aldeko apustua egin, esan dugu gaur. Elizak bere bihotz irekia
ezin du teorian erakutsi, pobreen aldeko apustu zintzoan baino. Eta apustu
horrek inoiz salaketa garbia egitera eraman behar gaitu. Aita Santu Frantzis-
kok salaketa horietako batzuk garbi seinalatzen dizkigu. Gaurko gizarteak
aurrerabide handiak egin ditu, hori ez dago ukatzerik eta aitortu egin behar
dugu. Baina aurrerabide horretatik aparte gelditu dira gizon eta emakume as-
ko eta asko. Eta hori gure injustiziaren eta gehiegikerien emaitza da. Hona
ideia batzuk Aita Santuak ematen dizkigunak).

BEHARTSUENGANA hurbiltzeak desafio handiak jartzen dizkigu aurrean.
Egin diren aurrerapausoak aitortuz hasi behar dugu, dena ezkor eta ilun
iku si gabe. Osasuna, heziera eta komunikazioa asko garatu ditugu, jendea-
ren ongizatea handituz. Hala ere, ezin dugu ahaztu gizon eta emakume
gehienak ongizate horretatik kanpo utzi ditugula. Bizipoza itzali egiten da
askotan eta errespeturik eza eta gogorkeria hazi egiten dira. Eta jende
askori ez zaio behar adina duintasun aitortzen.

Horregatik, gure desafio na gusia pobreak dira, gure kulturak «sobrante»
kontsidera tzen dituen horiek. Eta desafio horrek salaketa bat baino gehia-
go egitera garamatza.

Jesusen Berri Onak ezetz esaten dio esklusioa sortzen duen ekonomiari.
Ekonomia honek hil egiten du. Burtsaren puntu bateko jaitsiera notizia da
eta zahar bat kale gorrian hotzez hiltzea ez. Hori ezin daiteke onartu! 

Ezetz esan behar diogu diruaren idolatria berriari. Ezin dezakegu dirua
gurtu, pertsonaren balioaren gainetik. Ekonomiaren krisi honen azpian giza
krisi handia dago. Gizatasunaren mesederako ekonomiak morroitu egiten
gaitu, esklabizatu.

Ezetz esaten diogu, zerbitzatu ordez go bernatzen duen diruari. Diru eti-
koa eskatzen dugu, pertsona zerbitzatzen duen eta errespetatzen duen
ekonomia.

Ezetz esaten diogu, gogorkeria eragiten duen ezberdinkeriari. Ezin dai-
teke ezer jarri pertsonaren aurretik. Ez da onartzekoa per tsona oro zerbi -
tzatzen ez du en ekonomia zapaltzailea.

Giro honetan azter daiteke lehenengo irakurgaia. Amos profetaren sala-
keta gordina eragin zuten arrazoiek indarrean jarraitzen dute gaur egun.
Gaur ere gure ekonomiak pertsonak saldu eta irabazbide bihurtzen ditu
(ik.1. irak.).

Salaketa hauek Berri Onaren parte egiten dute. Baina, noski, salaketa
hauek egin ahal izateko, geuk ere konbertsio-bide egokian aurrera egin be -
harra daukagu. Geuregandik hasi beharko genuke bizibide zuzena. Geu -
regandik eta geure ingurutik deserrotu behar dugu injustizia. Geuk hasi
behar dugu dirua ez adoratzen eta behartsuen zerbitzura jartzen. Kontua
ez da miserian bizitzea, pobreen duintasuna gehitu eta jasotzea baizik.

Bizilege berrira egiten zaigun deia barneratzeko, onena Jesusen para-
bola hartaz jabetzea dugu. Lagun hurkoei, gizarteko txikienei, egiten die-
gun guztia Jesusi berari egiten diogu. Jesusek bere burua pobreenarekin

Homilia

lotzen du.Pobrea eta Jesus bat dira. Parekatze gordin honek erne jarri be -
har gaitu, jokabide berri baten aurrean atezu. Lasaikeriak ez gaitu ezer
onera eramango (ik. ebanj.).

Geu konbertitu ahala izan dezakegu egin beharreko salaketak egiteko
askatasuna. Bestela, geure portaera makurrak ez digu utziko ezer eta inor
salatzen. Besteen jokabide bera bizi baldin badugu, zer eta non salatu
dezakegu? Lege jenerala da: oinarrizko koherentzia behar dugu esaten
duguna sinesgarria izan dadin. Gaurko gure Elizak ez al du portaeraz bere
hitza gezurtatzen? Egin beharreko galdera dugu.

Beste behin Mariari begiratzen diogu, behartsuen eta guztien Ama
onari. Ez zuen hitz egin, bizi egin zuen pobreekiko maitasuna.

Zazpigarren eguna 
(Irailak 6 - larunbata)

ELIZA, POBRE ETA POBREEKIN

Meza

Maria Birjina, Jaunaren mirabea

Irakurgaiak

Ex 3, 7-10 (Ik. liburuxka honetan, 105 orrialdea)
Sal 103 (Ik. liburuxka honetan, 105 orrialdea)
Lk 6, 20-26 –zatiak– (Ik. liburuxka honetan, 106 orrialdea)

Bederatziurrenaren zazpigarren eguna dugu gaurkoa. Ama Mariaren
eskutik eta Ebanjelioaren poza bizi nahi dugulako, geure konpromiso-
az jabetu nahirik ari gara.
Atzo, pobreen kontrako injustizien salaketa aipatu genuen, dei gordi-
naren eskutik. Pobreei bestelako zoria opa diegu. Baina, noski, salatzea
ez da nahikoa, mundu berri bat eraikitzeko konpromisoa daukagu. Eta
konpromiso horren eskutik, Elizak pobre eta pobreekin bizi behar du
beti. Hori da gaur egiten zaigun deia. Geuk jaitsi behar dugu pobreen
mailara, haien zoria partekatu eta erdibanatzeko. Kanpotik esan eta e -
gin dezakegunak ez du indarrik izango. Bizi-esperientzia da inportan-
tea.
Maria izango dugu gaur ere maistra eta ama. Hark ez zuen teoria aipa-
tu, pobre bizi izan zen Nazareten eta pobreekin bat eginda.
Mariaren babesean, ekin diezaiogun fede beroz gure ospakizunari. Has
gaitezen kantuz!

Aitaren eta Semearen eta Espiritu Santuaren izenean.

Gu aberasteko pobre egin eta bere dohainez aberastu
gin tuen Jesus Jauna, zuekin!

Senideok: askotan oso azaletik bizi ditugu geure egiak. Po-
breen alde bizi behar dugula esan bai, baina aberats bizi
gara. Eta geure bizi-gezurraren barkazioa eskatuz abiatu
behar dugu gaurko ospakizunean. Eska dezagun pobre
eta pobreekin bizitzeko behar dugun bizi berria. Eska de-
zagun maitasunerako errukia.

– Jesus Jauna, gu zeure dohainez aberasteko pobre egin zi-
nena. Erruki, Jauna.

– Jesus Jauna, pobreen bidelagun egiteko esaten diguzuna.
Kristo, erruki.

– Jesus Jauna, Maria bere pobrezian graziaz aberastu zenue-
na. Erruki, Jauna.

Sarrerako
monizioa

Apaizaren
agurra

Damu
otoitza

Egin dezagun otoitz.
Jainko Jauna, zure errukiaz gu salbatu nahirik,
Maria Birjina zeure mirabe apal egin nahi izan duzu,
Kristoren Ama eta kide eginez;
egizu, berak bezala zerbitza zaitzagula
eta bizi gaitezela oso-osorik 
gizon-emakumeen salbamenari emanak.
Zure Seme Jesu Kristo.

Lehenengo irakurgai honek Moisesen bokazioa azaltzen digu. Jainkoak
herria askatzeko erabili nahi du. Nahigabetik bizi berrira eraman nahi du
bere herria. Entzun dezagun.

Ex 3, 7-10 (Ik. liburuxka honetan, 105 orrialdea)

Zorionaren eta zori txarraren deia Jesusen ahoan. Pobrea zapaltzen dituz-
ten ondasunak ez ditu Jaunak onartzen. Behartsuari opa dio Jaunak zorio-
na. Ebanjelio-liburua jaso, bihotzak erne eta aleluiaka presta gaitezen Je-
susen hitzak entzuteko! Zutik!

Lk 6, 20-26 –zatiak– (Ik. liburuxka honetan, 106 orrialdea)

Senideok: pobre eta pobreekin bizitzeko deia egin zaigu.
Eska dezagun geuretzat pobre bizitzeko bihotz berria eta
pobreentzat duintasunean bizitzeko behar adina dohain.
Maria lagun hartuta, egin dezagun o toitz, [kantatuz:

ENTZUN, JAUNA, ESKATZEN DIZUGU.]

• Munduko pobre zokoratuak izan ditzagun lehenik gogoan:
Jainkoaren maitasunak eta gure solidaritateak giza duinta-
sunera jaso ditzan.

• Beren irabazbideaz bakarrik kezkatzen direnen alde:
begiak irekirik eraman ditzaten bide bazterreko pobreak
ikusteko, eta haien bidelagun egin daitezen.

Otoitza

Lehen
irakurgaia.
Oharpena

Alleluia
aurretik

Jainko-
herriaren
otoitza

• Bila dabiltzan guztien alde:
Jesusekin topo egiteko bide argia pobreak direla oharturik,
haien bidera atera daitezen.

• Gizarte berri baten proiektua bideratu nahirik saiatzen ari
direnen alde:
nahiz eta beren lanaren emaitzarik ez ikusi, etsigabe lanean
jarrai dezaten.

• Arantzazuko Amaren oinetan elkarturik gaudenon alde,
gur e gaixoen alde, maitasun-eske dauden guztien alde:
ospatzen ari garen Eukaristia honek maitasunaren miste-
rioa ezagutzera eraman gaitzan.

Gure Aita errukiorra, entzun gure eskari behartsuak. Argi
gaitzazu maitasunaren dohainaz eta egin gaitzazu maita-
sunaren adierazle. A ran   tzazuko Amaren otoitzez eta Jesu
Kristo gure Jaunaren bitartez.

Hartu, Aita santua, 
zure zerbitzari eta mirabe den Mariaren oroipena eginez
aurkezten dizkizugun opari eta dohainak,
eta egizu, guk ere eskain ditzagula geure buruak
zuretzat opari atsegin bezala.
Jesu Kristo.

Egoki da, bai, eta zuzen, nonahi eta beti zuri eskerrak ematea,
Jauna, Aita guztiz santu,
Jaungoiko ahalguztidun betiereko horri.

Maria Birjina dohatsuarengan atsegina hartu baituzu;
bera, zure nahiari besarkaturik,
zure Semearen lanari lotu zitzaion oso-osorik,
gizon-emakumeen salbamena zerbitzatuz.

Oparigaien
gaineko
otoitza

Eukarisi
otoitza

Era horretan Kristo zerbitzatu zuenez,
goraipatu ere halaxe egin duzu;
eta zure zerbitzari apal azaldu zena,
zeure Semearekin batera Erregin jaso duzu
eta, mirabe maitale bezala, gure alde ari da otoitzean.

Horregatik, guk ere,
aingeru eta santu guztiekin batean,
goresten zaitugu, Jauna,
poz betean kantari: Santu...

Bai, santu zara, Jauna, eta guretzat ona,
eta gizon-emakume guztientzat errukitsua.
Eskerrak ematen dizkizugu,
bereziki Jesu Kristo zure Semearengatik.

Mundu honetara etorri zen,
gizon-emakumeak zuregandik urruti dabiltzalako
eta elkarren artean bizitzen ez dakitelako.
Espiritu Santuaren bitartez,
gure begi-belarriak ireki zituen,
ikus dezagun  elkarren anai-arreba garela,
eta zu zaitugula guztion Aita.

Eta orain Jesu Kristok mahai honetan biltzen gaitu,
guk hemen egin dezagun, berak lehenik egin zuena.

Aita guztiz ona, santu egitzazu ogi eta ardo hauek:
eta Jesus zure Semearen 
gorputz 9 eta odol egingo dira guretzat.
Guregatik hiltzeko bezperan,
bere ikasleekin azken Afaria egiten ari zelarik,
hartu zuen ogia eta, zuri eskerrak emanez,
zatitu zuen eta haiei eman zien, esanez:

HARTZAZUE ETA JAN GUZTIOK HONETATIK:
HAU NIRE GORPUTZA DA-ETA,
ZUENTZAT EMANGO DENA.

Berdin, kaliza ardoz betea hartu zuen
eta, zuri eskerrak emanez,
bere ikasleei eskaini zien, esanez:

HARTZAZUE ETA EDAN GUZTIOK HONETATIK:
HAU NIRE ODOLAREN KALIZA DAETA,
ITUN BERRI ETA BETIKOAREN ODOLA,
ZUENTZAT ETA GUZTIENTZAT
BEKATUAK BARKATZEKO ISURIKO DENA.
EGIZUE HAU NIRE OROIGARRI

Hau da sinesmenaren misterioa.
Hil eta piztu zarela, Jauna, zu berriz etorri arte,
hau dugu, hau, berri ona!

Horregatik, Aita guztiz santua,
zure aurrean gaude pozez beterik,
gogoan baitugu gu salbatzeko Jesusek egin zuena.
Haren heriotza eta piztuera ospatzen ditugu,
berak Elizari eman zion opari santu honetan.

Aita guztiz santua, zeruetan zarena,
onar gaitzazu zure Seme maitearekin batean.
Jesusek guregatik hil nahi izan zuen,
baina zuk piztu egin zenuen.
Jesus orain zure ondoan bizi da,
baina hemen dago gurekin ere.
Azken egunean aintzaz etorriko da;
eta haren erreinuan ez du inork izango,
ez nekerik, ez penarik, ez negarrik.
Aita guztiz santua,  mahai honetara deitu gaituzu,
Espiritu Santuaren pozez beterik
Kristoren gorputza hartzeko.

Janari honek eman diezagula indar
zuretzat gero eta atsegingarriago izateko.

Gogoan izan, Jauna, Frantzisko gure Aita Santua,
Jose Ignazio gure artzaina eta beste artzain guztiak.
Emaiezu zure laguntza Kristoren ikasle diren guztiei,
bakegileak eta zorion-emaileak izan daitezen.

Emaguzu guri ere egun batez zure ondoan bizitzea,
Jesusen Ama Maria beti Birjinarekin,
beraren senar Jose santuarekin,
Asisko Frantzisko eta Klara santuekin
eta zeruko santuekin guztiekin batean, Kristorengan.

Honen bitartez, honekin eta honengan,
zuri, Aita Jaungoiko ahalguztidun horri,
Espiritu Santuarekin batean,
ospe eta aintza guztia gizaldi eta gizaldi guztietan.  Amen.

Eukaristaz janariturik, eskatzen dizugu, Jainko gure Jauna:
Maria Birjinaren antzera,
bizi gaitezela pobreak zerbitzatuz
eta zerbitzu horren poza goza dezagula.
Jesu Kristo.

(Pobreen kontra egiten den injustiziaren salaketa egitea ez da nahikoa. Mun-
du berria eraiki behar dugu, ekonomi sistema berria. Pertsona ekonomiaren
gainetik jartzea eta ekonimia pertsonaren zerbitzura jartzea inportantea ez
ezik ezinbestekoa dugu. Baina hori ez dugu kanpotik aholku onak emanez
egin behar. Pobreen zoriaren partaide izan behar dugu. Pobre eta pobree-
kin behar du izan Elizak. Asko ezin dezakegula egin? Bakoitzak geurea egi-
nez bakarrik aldatuko dugu mundua eta ekonomia. Elizaren doktrina sozia-
lak pobreak ardatz hartzen ditu, baita Ebanjelioak ere).

Jaunartze
ondorengo
otoitza

Homilia

EBANJELIZAZIOAREN alde soziala ahaztu ezinekoa da. Berri Ona hots egin
eta zabaltzea Jain koaren Erreinua hots egin eta zabaltzea da. Eta Jainkoaren
Erreinuak guztientzako etxe bihurtu nahi du mundu hau. 

Arazo soziala, beraz, Elizari dagokion zera da: ezin dezakegu baztertu
mundu berri baten proiektua bultzatzea, eta horrek gizartearen martxan
parte hartzea eskatzen du. Ez dugu nahikoa atzo ikusi genuen salaketa egi-
tea. Ebanjelioa salaketa ere bada, baina askoz gehiago da. Biziera berri ba -
ten iturria eta bihotza da.

Itun Zaharreko Moises gidaria bezala, gu ere herri baten, pobreen talde-
aren, askatasuna egitera bidaliak izan gara. Moises bezala gu ere ahul eta
indargabe sentitzen gara, baina Jainkoak dei egiten duenean ez dago atzera
bueltarik. Jainkoak herriaren sufrimenduaren garrasia entzun du, eta herri
hori askatatzea erabaki du. Gu gara eginkizun askatzaile horren bitarteko.
Jainkoak pobreen herria askatzera bidali gaitu (ik. 1. irak.)

Esaten da, eta guk ere esan dezakegu, Moisesek bezala, ezer gutxi egin
dezakegula mundu hau aldatu eta berritzeko. Esaten da, baita ere, gaurko
ekonomi moldea beste biderik ez zaigula gelditzen, ekonomi legeak horrela
direla. Ez da egia, ez bata eta ez bestea. 

Bakoitzak geurea eginez, dena berri daiteke. Eta eliztar bakoitzak bere -
tzat hartu behar du proiektu hau, gizarte zuzenagoa egiteko proiektua. Eta
ahal duguntxoa eginez, batarena eta bestearena gehituz, asko egin daiteke.
Esan ohi den bezala, pixka bat asko da.

Eta beste ekonomi moldeak badaude, eta badakigu. Hori egia da. Orain
aurrean jartzen zaizkigun bideak ez dira zuzenak, eta beste bat hartu beha-
rra daukagu. Horretan saiatu nahi dugu.

Zergatik? Pobreak Ebanjeliokoak direlako eta Ebanjelioa pobreentzat
delako. Pobreak elizetako atarietatik barrura sartu behar ditugu. Lehen ta -
sunezko harrera egin behar diegu pobreei. Berak baitira Jesusen maiteenak,
kuttunenak, besarkatuenak. Gureak ere bai.

Askotan aberastasunak eta erosotasunak bilatzen ditugu, pozik eta zo -
riontsu bizitzeko. Badaukagu deskuido ederra! Zoriona ez dator pilatzetik,
pobreen zoria erdibanatzetik baizik. Zorionaren mundu berria pobreekin
batera lan egin eta haiekin pobreziaren esperientzia biziz egingo dugu. Ez
bestela! (ik. ebanj.).

Soluzio-bideak ez dira bakanak eta errazak, baina geuri dagozkigunak
dira. Berriro esango dugu: kontua ez da geu miserian bizitzen hastea. Izan
gaitezen neurritsu. Denontzat behar adina badago. Enztun dezagun
Jainkoak norainoko konpromisoa eskatzen digun, eta beldurrik gabe joan
gaitezen hartara. Moises bakarrik utzi ez zuen bezala gu ere ez gaitu Jaunak
bakarrik utziko. Eta, pobreen zoria partekatuz, zoriontsu izango gara!

Maria ez zen Erreinuaren proiektutik aldendu, bere dena haren zerbitzu-
ra eman zuen. Eta «dohatsu deituko naute gizaldi guztiek» kantatu zuen.
Hortxe daukagu adibide eder askoa, ikasi nahi izango bagenu!

Zortzigarren eguna 
(Irailak 7 - igandea)

POBREEK EBANJELIZATZEN GAITUZTE

Meza

Maria Birjina, Elizaren irudi eta ama (II)

Irakurgaiak

Sir 4, 1-10 –zatiak– (Ik. liburuxka honetan, 106 orrialdea)
Sal 146 (Ik. liburuxka honetan, 107 orrialdea)
2Kor 8, 7-9 (Ik. liburuxka honetan, 107 orrialdea)
Lk 4, 16-21 (Ik. liburuxka honetan, 108 orrialdea)

2014
ARANTZAZUKO 
ANDRE MARIAREN 
BEDERATZIURRENA

Ebanjelioa poz-iturri
Pozaren iturbegian

Bederatziurrenaren zortzigarren eguna dugu gaurkoa, igandea gaine-
ra. Pozaren iturbegian Jesusen Berri Onari darion ur bizigarria edaten
ari gara, gozo asko.
Pobre eta pobreekin ikusi genuen atzo Jesusen Eliza. Pobreak dira fe-
dedun ororen lehentasun. Pobreak Ebanjeliokoak dira, Jesusen maitee-
nak. Haien aldeko apustuak garbia izan behar du. Gaur beste pauso bat
eman behar dugu: pobreek ebanjelizatzen gaituzte. Pobreengan
erregalatzen digu Jesusek bere Ebanjelioa. Bere Aitaren maitasuna po-
breen aurpegian eman zaigu eta ematen zaigu. Magdalenaren zapian
Jesusek bere aurpegia grabatua utzi zuen bezala, horrela gelditu da
markatua pobre bakoitzaren aurpegian.
Mariak jakin izan zuen bere ezereztasuna onartzen, esker onez. Bere
ezerezean sumatu baitzuen Jainkoaren egintza salbagarria.
Mariaren babesean, ekin diezaiogun fede beroz igandeko gure ospaki-
zunari. Has gaitezen kantuz!

Aitaren eta Semearen eta Espiritu Santuaren izenean.

Pobreengan bere Berri Ona erregalatu digun Jesus Jauna,
zuekin!

Senideok: hasieratik egia aitor dezagun, pobreak sobratu
egiten zaizkigu. Ez ditugu gertuan ikusi nahi. Eta, hala ere,
pobreengan erakusten digu Jainkoak bere aurpegi ezku-
tua. Gure bihotzik eza aitortuz hasi behar dugu. Ponbreen-
gan Jainkoaren presentzia sumatzeko begirada berria be-
har dugu. Eska dezagun berritzen gaituen barkazioa. Jo
dezagun errukitara.

– Jesus Jauna, pobreengan zeruko Aita erakusten diguzuna.
Erruki, Jauna.

– Jesus Jauna, pobreen bidez zeure Ebanjelioa ematen digu-
zuna. Kristo, erruki.

– Jesus Jauna, Maria behartsua zeure ikasle eta jarraitzaile
egin zenuena. Erruki, Jauna.

Sarrerako
monizioa

Apaizaren
agurra

Damu
otoitza

Egin dezagun otoitz.
Jainko Jauna, Maria Birjina eman diguzu 
maitasunaren eta apaltasunaren eredu bezala;
emaiozu zure Elizari,
hark bezala maitasun-legea betez,
zure aintzaren eta gizon-emakumeen zerbitzuan saiatzea,
herri guztien aurrean zure maitasunaren
sakramentu bezala ager dadin.
Zure Seme Jesu Kristo.

Itun Zaharreko jakintsuak bere iradokizunak egiten dizkigu, behartsuekin
nola jokatu behar den adieraziz. Pobrearekin nola jokatu, hala jokatuko du
Jainkoak gurekin. Entzun dezagun.

Sir 4, 1-10 –zatiak– (Ik. liburuxka honetan, 106 orrialdea)

Korintoko elkarteari erronka botatzen dio San Paulok, bere fedearen egia
maitasunean erakuts dezala eskatuz. Maitasuna da gure bizitzaren eta
bihotzaren egia. Entzun dezagun.

2Kor 8, 7-9 (Ik. liburuxka honetan, 107 orrialdea)

Jesus behartsuen Berri On izatera etoirri da. Behartsuak Ebanjeliokoak dira
eta Ebanjelioa behartsuena da. Ebanjelio-liburua jaso, bihotzak erne eta
aleluiaka presta gaitezen Jesusen hitzak entzuteko! Zutik!

Lk 4, 16-21 (Ik. liburuxka honetan, 108 orrialdea)

Senideok: pobreak maite ditu Jainkoak eta haiengan era-
kusten digu bere bihozberatasuna. Eska dezagun Eliza eta
mundu osoarentzat; batez ere, pobreentzat. Maria lagun
hartuta, egin dezagun o toitz, [kantatuz:

ENTZUN, JAUNA, GURE ESKARIAK.]

• Fededun guztien alde:
beren bizitzarako bilatzen duten Jainkoaren presentzia, po-
breengan aurki dezaten.

Otoitza 

Lehen
irakurgaia.
Oharpena

Bigarren
irakurgaia.
Oharpena

Aleluia
aurretik

Jainko-
herriaren
otoitza

• Jainkoaren bila dabiltzan gizon eta emakume guztien alde:
Jainkoaren benetako aurpegia pobreen aurpegian ikusten
ikas dezaten.

• Berri Onaren beharrean aurkitzen diren pobreen alde:
bilatzen duten bizipoza jaso dezaten eta duintasuna bizi -
tzen has daitezen.

• Krisialdiak zauritzen dituen guztien alde; lanik gabe daude-
nen alde:
pobreentzat bizigune zuzenagoa eraikitzen saia gaitezen,
denok Aita beraren seme-alaba garela jakinik.

• Arantzazuko Amaren oinetan elkarturik gaudenon alde,
gure gaixoen alde, maitasun-eske dauden guztien alde:
erosokeriak utzi eta, adore berrituz, pobreen onerako bo-
rroka askatzailean lehia gaitezen gogoz.

Gure Aita errukiorra, zure Berri Onaren langintzara bi da li
gaituzun ezkero, emaguzu zure Espiritua, zure E rreinua
arduraz zaindu eta sendotu dezagun, pobreen onerako.
A ran   tza zuko Amaren otoitzez eta Jesu Kristo gure Jauna-
ren bitartez.

Zure aldarera pozik ekarri ditugun dohain hauek
bihur itzazu, Jauna, salabamenezko sakramentu
Maria Birjinaren oroipena egiten dugun honetan;
berak egiazko gurtzaren eredu bezala
argi egiten baitu Elizarentzat,
gu geu opari santu eta atsegingarri bihurtzen gaituen
gurtzaren eredu.
Jesu Kristo.

Egoki da, bai, eta zuzen,
nonnahi eta beti Zuri eskerrak ematea,
Jauna, Aita guztiz santu,
Jesu Kristo gure Jaunaren bitartez.

Zure ontasun neurrigabean
Maria Birjina eman baitiozu Eliza birjinari 
egiazko gurtzaren eredu bezala.

Hark, Birjina entzuleak, pozik entzuten ditu zure hitzak
eta isilean hausnarzten ditu bere bihotzaren sakonean.

Berak, Birjina otoitz-egileak,
zure errukia goraipatzen du gorespenezko kantikan,
Kanako ezkonberrien alde eskatzen du
eta apostoluekin batera otoitz egiten du.

Berak, Birjina emankorrak,
semea sortzen du Espiritu Santuaren egitez
eta, gurutzearen ondoan,
Itun Berriko herriaren Ama bihurtzen da.

Berak, Birjina opari-egileak,
bere lehen-Semea eskaintzen dizu tenpluan
eta bizi-zuhaitzaren oinetan
haren bizi-opariarekin bat egiten du.

Berak, Birjina erneak,
bere Semearen piztuera itxaroten du 
inolako zalantzarik gabe
eta Espiritu Santuaren etorrera
espero du leialki.

Horregatik, aingeru-taldeekin batean, goresten zaitugu,
pozez beterik kantatzen dugula:  Santu...

Eukaristi 
otoitza

Zuk, Aita, gogoan dituzu beti gizon-makumeak,
eta ez duzu nahi haiengandik urruti egoterik. 
Horregatik bidali zenuen guregana zure Seme maitea.

Jesus gu salbatzera etorri zen:
gaixoak sendatu zituen,
eta bekatariei salbamena eskaini zien.
Guztiei zure maitasuna erakutsi zien,
eta haurrak beregana hartu eta bedeinkatu egin zituen.
Horregatik gaude esker onez.

Ez gara gu bakarrik, Jauna, zu goratzen zaitugunak;
lurraren alde guztietan goratzen zaitu zure herriak.
Eliza osoarekin batean otoitz egiten dizugu:
Frantzisko gure Aita Santaurekin
eta Jose Ignazio gure artzainarekin.

Zeruan Birjina Mariak, beraren senar Jose santuak
eta apostolu eta Asisko Frantzisko eta Klara 
eta santu guztiek
beti eskerrak ematen dizkizute.

Aita guztiz santua, zuri gure esker ona erakusteko,
ogia eta ardoa ekarri ditugu:
egin daitezela guretzat,
Jesus zure Seme piztuaren gorputz  9 eta odol.

Horrela eskainiko dizugu,
zure bihotz onak guri eman digun dohain hau.

Arratsalde batez, Jesus, hil baino lehen,
mahaian zegoen bere apostoluekin.
Mahaitik ogia hartu zuen
eta, zuri eskerrak emanez, zatitu zuen
eta bere adiskideei eman zien, esanez:

HARTZAZUE ETA JAN GUZTIOK HONETATIK:
HAU NIRE GORPUTZA DA-ETA,
ZUENTZAT EMANGO DENA.

Gero, afal ondoan,
kaliza ardoz betea hartu zuen
eta, zuri eskerrak emanez,
bere adiskideei eskaini zien, esanez:

HARTZAZUE ETA EDAN GUZTIOK HONETATIK:
HAU NIRE ODOLAREN KALIZA DA-ETA,
ITUN BERRI ETA BETIKOAREN ODOLA,
ZUENTZAT ETA GUZTIENTZAT
BEKATUAK BARKATZEKO ISURIKO DENA.
EGIZUE HAU NIRE OROIGARRI.

Hau da sinesmenaren misterioa.
Hil eta piztu zarela, Jauna,
zu berriz etorri arte,
hau dugu, hau, berri ona!

Jauna, Jesusek egiteko esan ziguna egiten dugu orain:
haren heriotza eta piztuera ospatzen ditugula,
biziaren ogia eta salbamenaren kaliza 
eskaintzen dizkizugu.
Jesusek zuregana eramaten gaitu;
onar gaitzazu harekin batean.

Hainbeste maite gaituzun Aita,
utz iezaguzu mahai honetara etortzen,
Espiritu Santuaren pozean denok bat eginik
zure Semearen gorputz-odolak hartzeko.

Zuk, Jauna, ez duzu behinere inor ahazten;
horregatik, otoitz egiten dizugu
maite ditugun hildakoentzat
eta lur honetatik zuregana joan diren guztientzat.

Gogoan izan, Jauna,
oinazetan eta nahigabe artean bizi direnak,
zeurea duzun kristauen familia osoa
et munduko gizon-emakume guztiak.

Jainko gure Aita,
zure Semearen bitartez egiten dituzunak ikusita,
harriturik gaude,
eta berriz ere goratzen zaitugu.

Honen bitartez, honekin eta honengan,
zuri, Aita Jaungoiko ahalguztidun horri,
Espiritu Santuarekin batean,
ospe eta aintza guztia
gizaldi eta gizaldi guztietan. Amen.

Egin dezagun otoitz.
Mahai honetan parte hartuz, Jauna,
zure Semearen Gorputz-Odolak hartu ditugu begirunez;
egizu, Jauna, zure Elizak, Maria Birjinari jarraituz,
iraun dezala beti fedean bero, maitasunean sendo
eta betiko biziaren esperantzan indartsu.
Jesu Kristo.

(Orain artekoak pobreei begira esan ditugu, guk haientzat eginkizun ditugu-
nak azpimarratuz. Baina gaur ongi egingo genuke pobreek guri esaten digu-
tena jasotzen saiatuko bagina. Pobreek ebanjelizatzen gaituzte. Ez dugu
esaten pobrezia ona denik berez. Baina, bai, pobreen garrasiak Jainkoaren
maitasun handienari eragiten diola eta, beraz, pobreei erregalatu diela bere
aurpegia. Eta oprain, Jainkoa bilatzeko egokiera onena pobreengan dauka-
gu. Ez dugu, beraz, haiengana ematera soilik joan behar; konturatu behar du-
gu haiengandik, eman baino hartu egiten dugula. Hona homiliarako ideia
batzuk).

Jaunartze
ondorengo
otoitza

Homilia

Esana utzi dugu, pobreen aldeko apustua egin behar duela Elizak. Eta apus-
tu horren bidean, Elizak pobre eta pobreekin bizi behar du. Baina gaur bes -
te urrats bat gehiago eman behar dugu. Kontua ez baita soilik pobreen alde
egin behar dugunaz jabetzea, baizik pobreek guri ematen digutenaz ere
jabetu behar dugu. Pobreek ematen digutenaz, haien bidez Jainkoak bere
dohain handia erregalatzen baitigu.

Jainkoaren bihotzean leku aukeratua daukate pobreek. Pentsa: Jainkoak
berak ere pobre egin nahi izan zuen! Eta, aukera horren ondorioz, Jain -
koaren dohaina eta salbazioa, dena pobreek sinatua dator Biblian. Hasteko,
Nazareteko neskatxa pobre baten sabela aukeratzen du, haren ezereztasu-
nean bere Semea munduratzeko. Jesus bera ere ukuilu batean jaiotzen da,
abere artean, jende pobreena jaiotzen zen bezala. Langile pobreen sukal-
dean bizi izanda gero, ageriko jarduera hastean «behartsuei Berri Ona ema-
tera» etorri dela adierazten du. «Zorionekoak behartsuak» hots egiten du.
Eta azken epairako ere, bere burua pobreekin parekatua uzten du: «Txiki eta
pobreei egina, neuri egin zenidaten». Gaurko irakurgaietan ikus daitezke
esan ditugun hauetako alderdi batzuk (ik. 2. irak. eta ebanj.).

Honetatik guztitik ikusten da, pobreekiko jarrera hau ez dela kategoria
kulturala soilik fededunarentzat; baizik eta pobreekiko jarreran Jainkoa -
rekiko harremana ari garela jokatzen; kategoria teologikoa da. Beraz, jakin
behar dugu egin beharrekoa ez dela pobreen aldeko programa edo jardue-
ra bat; haiekin bat egin behar dugula eta haiengan Jainkoak esaten diguna
entzun egin behar dugula, benetan fededun izateko. Pobrea onartzen du -
gu, ez bakarrik beharrean dagoelako, pertsona bezala ederra delako baizik,
duina delako, maitea delako.

Bat egite honetatik sortzen da kristau-etika berezia, maitasun benetako
honetatik. Jainkoaren hitzari egiten diogun ohorea egiten diogu pobreari,
harengan Jainkoak ebanjelizatzen baikaitu. Pobreari bihotza ixtea, Jainkoari
berari bihotza ixtea da. Nola jokatu, beraz, pobrearekin? Aurreko bi egune-
tan esandako guztiak balio digu galdera honi erantzuteko. Ikus, baita ere,
gaurko 1. irakurgaia.

Aita Santu Frantziskok esaten duen hau jasotzekoa da: «Edozein eliz el -
kartek, lasai bizi nahi baldin badu pobreak duintasunez bizi daitezen sorme-
nez arduratu eta saiatu gabe eta haiek integratzen ahalegindu gabe, diso-
luzio-arriskua biziko du, nahiz eta gai sozialak aipatu eta gobernuen kontra
mintzatu». Desegin egingo dela, alegia.

Beraz, Jainkoaren hitza denez, mimoz zaindu behar dugu hauskortasu-
na. Pobreziaren errealitate berriak non gertatzen diren ikusteko erne bizi
behar dugu. Jainkoaren hitzak pobrezia berri askotan esaten baitigu bere
hitza. «Non dago zure anaia edo arreba?» galdera hori beti begi aurrean era-
man behar dugu josia.

Maria, behartsuen Ama, eta behartsuen al de ari direnen Ama dugu.
Berak bere pobrezian Jainkoaren zoriontasuna sentitu zuen.

Bederatzigarren eguna 
(Irailak 8 - astelehena)

POZAREN ITURBEGI MAITASUNA

Meza
Andre Mariaren jaiotzakoa

Irakurgaiak

1Pe 2, 9-12 (Ik. liburuxka honetan, 108 orrialdea)
Sal 34 (Ik. liburuxka honetan, 109 orrialdea)
Mt 13, 24-33 (Ik. liburuxka honetan, 109 orrialdea)

2014
ARANTZAZUKO 
ANDRE MARIAREN 
BEDERATZIURRENA

Ebanjelioa poz-iturri
Pozaren iturbegian

Bederatziurrenak azken eguna du gaur eta, gainera, Ama Mariaren
jaiotza ospatzen dugu. Bihar Arantzazuko gure A ma ren festaburua os-
patuko dugu poz handiz. 
«Ebanjelioaren poza» dohain eta eskaintza. Eta poz horri begira, pobre-
engan Jainkoak egiten digun dohainaz jabetu gara, haiekiko ardura
piztuz. Gure pozak harreman zuzen eta estua dauka pobreekin. Azke-
neko egun honetan hau dugu galdera: Pobreekiko jarrera honetan be-
har bezala jokatzea, nondik eta nola? Galdera horren erantzunak gida-
tuko du gaurko gogoeta eta otoitza: Pozaren iturbegi maitasuna! Be-
tikoa, kristau-jarrera eta portaera guztien oinarrian beti maitasuna da-
go. Maitasunak ematen digu dena gure fedean.
Maria maitale handiak eskutik eramango gaitu ospakizunean zehar.
Gaur ere bera dugu gure poz eta bidelagun.
Goazen denok aldarera. Jaunak bedeinka dezala gure ospakizuna Ma -
riaren sinesmenari esker. Kanta dezagun!

Aitaren eta Semearen eta Espiritu Santuaren izenean.

Azkeneraino maitatu gaituen Jesus Jaunak bedeinka gai -
tzala. Jauna zuekin!

Senideok: pozaren ildoan egin dugun bideak honaino
ekarri gaitu, maitasunaren iturbegiraino. Eta ospakizuna-
ren hasieran, gure maitasunari begiratzen diogu eta geu-
re maitasunetik Jainkoaren maitasunari. Bekatari garela,
maitasunaren aurrean ikusten dugu garbi asko. Damutu
eta eska dezagun bihotz be rri eta maitalea.

– Jesus Jauna, Mariarengan maitasunaren historia estreinatu
duzuna. Erruki, Jauna.

– Jesus Jauna, maitasunean bizipoz betea ematen diguzuna.
Kristo, erruki.

– Jesus Jauna, Mariaren amatasunez, maitatzen erakusten di-
guzuna. Erruki, Jauna.

Sarrerako
monizioa

Apaizaren
agurra

Damu
otoitza

Egin dezagun otoitz.
Emaguzu, Jauna, zure zerbitzarioi
zeruko graziaren dohaina,
Maria Birjina zure Semearen Ama egin zenuenean
gure salbamenaren hasiera izan genuenok
haren jaiotza ospatzean
bake osoa iritsi dezagun.
Zure Seme Jesu Kristo.

Jainkoak bere herri egin gaitu, geure herriaren erdian Berri Onaren testigu
izan gaitezen. Gizartearen erdian eman behar dugu gure kristau-bidearen
testigantza. En tzun arretaz!

1Pe 2, 9-12 (Ik. liburuxka honetan, 108 orrialdea)

Nola jokatu gizartean? Hiru parabola hauek argitzen digute Jainkoaren jo-
kamoldea nolakoa den. Gaitza eta ongia elkarrekin hazten dira. Barrutik
eta gutxika hazten da Erreinua. Ebanjelio-liburua  jaso, intzentsuz lurrindu
eta aleluiaka jasoko dugu Hitza!

Mt 13, 24-33 (Ik. liburuxka honetan, 109 orrialdea)

Senideok: Maria otoitz-lagun harturik, jo dezagun Jauna-
rengana. Eska dezagun Mariaren maitasun ederra guz -
tiontzat. Maria bidelagun senti dezatela gizon eta emaku-
me guztiek, behartsuek bereziki, maitasuna bizi dezaten.
[Kanta dezagun konfiantzaz:

ENTZUN, JAUNA, GURE ESKARIAK.]

• Eliz elkartearen alde:
Mariak eutsi diezaiola maitasun-bide leialean, Berri Ona gi-
zon-emakume guztiei egiaz hots egiteko.

Otoitza 

Lehen
irakurgaia.
Oharpena

Aleluia
aurretik

Jainko-
herriaren
otoitza

• Bakean bizitzen asmatu ezin duten herrien alde:
Mariaren babes gozoak elkar-maitasunera eraman ditzala,
guztiak bata bestearen senide sentiaraziz.

• Sufritzen ari diren familien alde:
gure familiek Mariaren hurbiltasuna senti dezatela eta mai-
tasun berrituaren poza.

• Gure gizarteko eta munduko pobreenen alde:
beren  gizatasun-bidean eta gizarte berri baten bila, Jauna-
rekin topo egin dezatela, duintasun jatorrean bizitzeko.

• Amaren festa pozik ospatzen ari garenon alde:
Mariak babes gaitzala gure maitasun-bidean eta eraman
gaitzala pozaren iturbegira. 

Eskerrak, Aita ona, Mariaren otoitzez zure maitasun-Espi-
ritua e man eta pozten gaituzulako. Espiritu honek argitu-
rik, bizi gai  te zela elkarri eta guztiei Berri Ona maitasunez
zerbitzatuz. Aran tza zu ko Amaren otoitzez eta Je su Kristo
gure Jau naren bitartez.

Betorkigu lagun, Jauna,
zure Seme bakarra gizon egina:
beraren jaiotzan amaren birjintasuna kendu ez
baizik-eta sagaratu egin zuenez gero,
berak atera gaitzala bekatutik
eta zure gogoko egin dezala gure eskaintza.
Jesu Kristo.

Egoki da, bai, eta zuzen
nonahi eta beti zuri eskerrak ematea, Aita santua,
Maria Birjina dohatsuaren ospakizun honetan.

Berak, Nazareten fedez entzun zuenean 
aingeruaren anuntzioa,
zure Semea, betidanik dena, sortu zuen mundu honetan,
gure salbatzaile eta senide izan zedin.

Nazareten, bere Semearekin batera biziz,
Elizaren lehen pausoei arnasa eman zien,
guri bizi-eredu argitsua eskainiz.

Nazareten, Amak, bere Semearen ikasle izanez,
Ebanjelioaren lehen-dohainak jaso zituen,
dohain horiek bere bihotzean gordez 
eta bere gogoan hausnartuz.

Nazareten, birjintasunezko maitasunean 
bere senar Joserekin elkarturik,
Birjina guztiz garbiak abestiz ospatu zintuen,
isilean gurtu, bizitzarekin goretsi
eta bere lanarekin aintzatu zintuen.

Horregatik, aingeru eta santu guztiekin batean,
goresten zaitugu etengabe kantatuz: Santu...

Jainko gure Aita,
eskerrak ematen dizkizugu bihotz-bihotzetik
bizira deitu gaituzulako
eta zoriona jarri diguzulako helburu,
zure Seme eta gure Jauna den Jesusengan.

Berarengan ikusten dugu zure onginahia
eta guztiok salbatzeko duzun asmoa.

Bera da askatzen gaituen hitza
eta eusten digun eskua.
Ez dugu sekula ahaztuko
gu bezalakoa egin zela bera
sufrimenduan eta heriotzean.
Gure erruak bere gain hartu zituen
eta haren leialtasuna gure leialtasun bihurtu zitzaigun.

Beti esker onez agertuko gatzaizkizu,
harengan barkatuak izan baikara.

Jainko gure Aita, eskatzen dizugu 
bidal dezazula zure Espiritu Santuaren indarra
ogi-ardo hauen gainera,
Jesu Kristo zure Seme maitearen
gorputz eta 9 odol guretzat egin daitezen.

Berak, Pazko jaia iritsi zenean,
jakinik bere ordua etorri zitzaiola,
munduan ziren bereak maitatu zituen
eta bere maitasunaren ezaugarririk handiena eman zien.

Zuregandik etorri zela
eta zuregana zihoala oharturik,
bere eskuetan ogia hartu
eta begiak zerura jasorik,
bere Aita ahalguztidun horrengana,
zuri eskerrak emanez, bedeinkatu zuen
eta bere ikasleei eman zien esanez:

HARTZAZUE ETA JAN GUZTIOK HONETATIK:
HAU NIRE GORPUTZA DA-ETA,
ZUENTZAT EMANGO DENA.

Afal ondoan, berdin, bere eskuetan kaliza harturik,
zuri eskerrak emanez, bedeinkatu zuen,
eta bere ikasleei eman zien, esanez:

90

Bederatziurrena 2014 – LiburuaCanon.qxp_Bederatziurrena 2003 – Liburua  07/08/14  08:43  Página 90



HARTZAZUE ETA EDAN GUZTIOK HONETATIK:
HAU NIRE ODOLAREN KALIZA DA-ETA,
ITUN BERRI ETA BETIKOAREN ODOLA,
ZUENTZAT ETA GUZTIENTZAT
BEKATUAK BARKATZEKO ISURIKO DENA.
EGIZUE HAU NIRE OROIGARRI.

Hau da sinesmenaren misterioa.
Hil eta piztu zarela, Jauna,
zu berriz etorri arte,
hau dugu, hau, berri ona!

Hark agindutakoa betetzeko, Aita,
beraren nekaldi eta heriotzaren oparia,
beraren piztueraren garaipena
eta beraren zeruetara igotzearen ospea gogoratuz,
Jesu Kristo, zure Seme eta gure Jaunaren
oroigarria egiten dugu.
Eta, uste onez beterik, 
haren etorrera aintzatsua itxaroten dugula,
dohain hauek eskaintzen dizkizugu,
biziaren ogia eta salbamenaren kaliza.

Bidal ezazu orain, Aita, gure artera,
zure Espiritu Santua,
gure pozbide eta laguntza.
Bizkor ezazu gure bihotzetan
Kristo Jesusekin dugun elkartasuna,
indartu gure itxaropena,
ugaritu gure maitasuna.
Bete gaitzazu zure Espirituaren suaz
bata bestearekin bat eginik bizi gaitezen.

Zure Espirituak eraginik, Aita,
zure Eliza Santuaren alde eskatzen dizugu.

Gorde eta gida ezazu,
emaiozu mundu guztian bakea eta batasuna.
Eman jakinduria eta adorea
Frantzisko gure Aita Santuari,
Jose Ignazio gure artzainari
eta zure Elizan artzain ipini dituzun guztiei.

Zure ontasunean, Jauna, izan gogoan
gure bihotzean toki berezia dutenak
eta ez itzazu ahaztu
heriotzak guregandik urrundu dituenak.

Zure herri osoarekin, Maria Birjina, Jaunaren Amarekin,
beraren senar Jose santuarekin,
apostolu, martiri, Asisko Frantzisko eta Klara 
eta santu guztiekin,
eta mundu guztian beren ustea
zuregan jarri duten guztiekin bat eginik,
zure errukia eskatzen dizugu.
zure handitasuna aitortuz,
Jesus, zure Seme eta gure Jaunaren bitartez.

Honen bitartez, honekin eta honengan,
zuri, Aita Jaungoiko ahalguztidun horri,
Espiritu Santuarekin batean,
ospe eta aintza guztia gizaldi eta gizaldi guztietan.  Amen.

Egin dezagun otoitz.
Jaunartze honen bidez
indartzen duzu, Jauna, zure Eliza;
emaiozu poz betea
Maria Birjinaren jaiotegun honetan,
jaiotza horrek ekarri baitzion munduari
salbamenaren itxaropena eta egunsentia.
Jesu Kristo.

Jaunartze
ondorengo
otoitza

(Bederatziurrenak azken eguna du, eta esan dugun guztiaren oinarrira joan
nahi dugu gaurko gogoeta eta otoitzean. Eta bistakoa da, ebanjelizazioaren
motibazio sakona bilatzen hasita, maitasunaren iturrira iristen garela. Mai-
tasuna pozaren iturbegi hots egingo dugu gaur. Jesusekin topo egitea
ezinbestekoa dugu bizi-esperientzia bezala. Horrek itsasten digu pozaren
Ebanjelioa bihotzean. Ez gabiltza ideia eta sentimentalismoekin, esperientzia
sakonarekin baizik. Bestalde, maitasun hau eguneroko bizitza eta lekuetan
zehaztu behar da, maitasuna izatekotan. Geure herrian; geure herria bene-
tan maita tzea sakoneko beharra da.).

Lehenengo egunean esan genuen, Jesusekin tpo egitea dela pozaren itu-
rria. Berak sortzen eta birsortzen du bizipoza guregan, bera da pozaren
Ebanjelioa. Ebanjelio hori zabaltzeko da, gizon-emakumeei eskaintzeko.
Gaur ez da lantegi erraza ebanjelizatzea. Zerk eragin diezaguke ebanjeli-
zatzera?, zein da horretarako motibazio sakona?

Jesusengandik hartu dugun maitasuna da, maitasunez salbatuak izate-
aren esperientzia da, maitasunaren Ebanjelioa zabaltzeko lehen motiba-
zioa eta handiena. Izan ere, izan al daiteke maitasunik, maitasunaz hitz egi-
tera eramaten ez gaituenik? Ez da bidezkoa. Maitatuak maitasunaz hitz
egiten du. Komunikatu beharra sentitzen du bere barruan.

Jesusek ekarri digun maitasunarekin topo egin behar dugu pertsonal-
ki. Bestela, ez dugu Ebanjelioa eta beraren poza aurkituko. Dena maitasu-
netik dator eta dena maitasunera doa, maitasunaren betetasunera.

Maitasunaren ziurtasun honek eusten dio Elizaren ebanjelizazio-senari.
Maitasunaren sua falta dugunean, ebanjelizazio-indarra ere moteldu egi-
ten da. Beharrezkoa dugu maitasunaren kontenplazio-sena berreskura -
tzea. Maitatua kontenplatu eta gozatu, maitasunaz hitz egin dezagun.
«Jain koarekin hitz egin, Jainkoaz hitz egiteko». Jesusen jesto eta keinuak
erantsi behar dizkiogu, kontenplazioz, geure bihotzari: pobreekiko haren
jarrerak, haren bihotz-zabaltasuna, haren hurbiltasuna... Eman zaigun al -
txorra hain da handia, hain da ederra!

Bestalde baina, herri baten kide gara eta herri horren ba rruan bizi
behar dugu maitasuna. Ez gabiltza herri birtualekin. Geure herrian eta
geure he rriarekin gabiltza. Herriarekiko maitasuna, herriko jendearekiko
hurbiltasuna bilatzen duen barne-gustua... Jesusekiko grina, baina baita
geure herriarekiko grina ere. Jesusen Ebanjelioak geure herriari begira jar -
tzen gaitu maitasunez eta kariñoz. Herritik aukeratu gaitu eta herrira bidali
gaitu. Ez gaitu deserrotzen. Eta herriarekiko grina hau ez genuke politika-
rekin nahastu behar edo politikaren beldurrez alde batera utzi behar.
Jainkoaren herri gara eta herritartasun hori geure herrian bizi dugu.
Ikuspegi honetatik komenta daiteke gaurko lehen irakurgaia (ik. 1. irak.).

Eta herriaren bihotzean bizi dugun ebanjelizazio-ardurak ez du ahaztu
behar Jainkoaren Erreinuak nola funtzionatzen duen. Erreinuko parabolak
begi-aurrean edukitzea probetxu handikoa da. Gaitza eta ongia elkarrekin
uztartzen ikasi behar dugula, garbikeriazko tentazioan erori gabe.

Mostaza-haziaren antzera, gutxitik askora, txikitik handira hazten dela
Erreinua. Eta guri tokatzen zaigun lana ez dela handikeriazkoa, aparreta-
koa. Barrutik legamiak bezala gizartearen orea altxatzea da daukagun egin-
kizuna. Parabola hauen lezioak erakutsiko digu pazientziaz ebanjelizatzen,
presa gehiegizkorik ez izaten, kanpoko emaitzez ez itsutzen (ik. ebanj.).

Maria, Nazareteko judua izan zen eta bere herria maitatu zuen emaku-
mea. Eukaristia ospatzera goaz. Beti bezala, Mariaren babesean Jainkoaren
maitasun handia ospatzera goaz.

EGUN BAKOITZEKO IRAKURGAIAK

LEHENENGO EGUNA

Lehen irakurgaia
Isaias profetaren liburutik  (Is 9, 1-6 -zatiak-).

Ilunpetan zegoen herriak argi handia ikusi du.
Itzalpean bizi zirenei argiak egin die distira.
Poz bizia sortu diezu, alaitasun handia eman.
Pozik daude zure aurrean, uzta biltzean bezain pozik,
harrapakinak banatzean bezain alai.
Apurtua baituzu lepoan zeramaten uztarri astuna,
zapaltzailearen aginte-makila.
Jaun ahalguztidunaren maitemin sutsuak egingo du hori.

113. salmoa
Pozaren pozez
dut gogoa,
salbatzaile dut
nik Jainkoa.

Goretsazue, Jaunaren zerbitzariok, goretsi Jaunaren izena!
Bedeinkatua izan bedi Jaunaren izena orain eta beti!
Eguzkiaren sorlekutik sarlekura, 
goretsia izan bedi Jaunaren izena!

Gizagaixoa hautsetatik altxatzen du,
behartsua zaborretatik ateratzen.
Emakume agorrari ohore ematen dio etxean,
haurrak eman eta ama zoriontsu egiten.

Bigarren irakurgaia
San Paulko apostoluak filipotarrei (4, 4-7).
Poztu zaitezte Jaunarengan beti! Berriro diotsuet, poztu zaitezte!  Ikus
dezala jende guztiak zein bihozbera zareten. Hurbil da Jauna! Ez eduki
ezeren kezkarik, baizik eta, gorabehera guztietan, agertu Jainkoari zeuen
eska bideak, otoitz eta erregu eginez eta eskerrak emanez. Eta guk pentsa
dezakeguna baino handiago den Jainkoaren bakeak zainduko ditu zuen
gogo-bihotzak Kristo Jesusen bidez..

Ebanjelioa
Jesu Kristoren Ebanjelioa San Mateoren liburutik (Mt 16, 21-27).
Une hartatik hasi zen Jesus bere ikasleei azaltzen, berak Jerusalemera igo
eta zahar, apaizburu eta lege-maisuen aldetik asko sufritu behar zuela; hil
egingo zutela eta hiru egunen buruan piztu egingo zela. Pedro, Jesus
aparte harturik, gogor egiten hasi zitzaion:
–Ez dezala Jainkoak nahi, Jauna! Ez zaizu horrelakorik gertatuko.

Baina Jesusek, itzulirik, esan zion Pedrori:
–Alde nire ondotik, Satanas! Oztopo   haiz niretzat, hire asmoak ez baiti-
tuk Jainkoarenak, gizakiarenak baizik.

Orduan, esan zien Jesusek bere ikasleei: «Nire ondoren etorri nahi due-
nak uko egin biezaio bere buruari, bere gurutzea hartu eta jarrai biezat.
Izan ere, bere bizia gorde nahi duenak galdu egingo du; bere bizia nire-
gatik galtzen duenak, ordea, eskuratu egingo du. Zertarako du gizakiak
mundu guztia irabaztea, bere bizia galtzen badu? Eta zer eman dezake
gizakiak berriro bizia bereganatzeko? Izan ere, Gizonaren Semea bere
Aitaren aintzaz beterik etorriko da aingeruekin; eta, orduan, bakoitzari
bere jokabidearen arabera ordainduko dio. 

BIGARREN EGUNA

Lehen irakurgaia
Sofonias profetaren liburutik (3, 14-18).
Egin kantu, Sion hiri! Egin poz-irrintzi, Israel!
Poztu, Jerusalem, alaitu bihotz-bihotzez!
Alde batera utzi baitu Jaunak zure aurkako epaia,
uxatu ditu zure etsaiak.
Jauna, Israelgo erregea, zurekin dago:
ez zara gehiago ezeren beldur izango.
Egun hartan, honela esango zaio Jerusalemi:
«Ez izan beldurrik, Sion, ez egon bihotz-eroria.
Zure Jainko Jauna zurekin dago, salbatzeko ahaltsu!
Pozik bai pozik dago zurekin.
Bere maitasunez biziberritzen zaitu.
Pozez jauzika eta kantari dago zuregatik».

33. Salmoa
Poztu zaitezte
Jaunarengan,
izan uste on
berarengan.

Jaunaren egitasmoak betiko dirau,
haren barne-asmoak menderen mende.
Zorionekoa Jauna Jainko duen nazioa!
Zorionekoa hark beretzat aukeratu duen herria!

Guk Jaunarengan dugu itxaropena:
bera dugu laguntzaile eta babesle!
Harengandik datorkigu bihotzeko poza,
santua den harengan gure konfiantza.

Ebanjelioa
Jesu Kristoren Ebanjelioa San Mateoren liburutik (28, 16-20)
Hamaika ikasleak Galileara joan ziren, Jesusek esandako mendira. Ikusi
zutenean, gurtu egin zuten; batzuk, ordea, zalantzan zeuden. Jesus, hur-
bildurik, honela mintzatu zitzaien: 
«Ahalmen osoa eman dit Jainkoak zeru-lurretan. Zoazte, bada, eta egin
herri guztiak nire ikasle, Aitaren eta Semearen eta Espiritu Santuaren ize-
nean bataiatuz eta nik agindu dizuedan guztia betetzen irakatsiz. Eta ni
zeuekin izango nauzue egunero munduaren azkena arte».

HIRUGARREN EGUNA

Lehen irakurgaia
Genesis liburutik (12, 1-3).
Jaunak esan zion Abrami : «Utzi zeure lurra, zeure ahaideak
eta zeure aitaren etxea
eta zoaz nik erakutsiko dizudan lurraldera.
Nazio handi eginen zaitut .
Ospetsu bihurtuko dut zure izena.
Bedeinkatuko zaitut, eta bedeinkazio-iturri izango zara.
Bedeinkatzen zaituena bedeinkatu egingo dut;
madarikatzen zaituena, berriz, madarikatu.
Zure bitartez bedeinkatuko ditut lurreko herri guztiak».
Abiatu zen, beraz, Abram, Jaunak agindu bezala. 

16. salmoa
Jauna dut nire
on betea,
Jauna betiko
ondarea.

Gorde nazazu, Jauna, zuregan baitut babesa.
Hau diot: «Oi Jauna, zu zaitut ene Jaun,
zuregan baizik ez dut zorionik».
Zu zaitut, Jauna, neure on guztia, zure esku nire zoria!

Bedeinkatu nahi dut Jauna, berak baitit aholku ematen,
gauez ere ene barrua berak hezten.
Begi aurrean dut Jauna etengabe;
bera ondoan dudala, ez dezaket koloka egin.

.

Ebanjelioa
Jesu Kristoren Ebanjelioa San Lukasen liburutik (10, 1-7)
Ondoren, Jaunak beste hirurogeita hamabi ikasle izendatu eta bere au -
rretik bidali zituen binaka, bera joatekoa zen herri eta toki guztietara.
Eta esan zien: «Uzta ugaria da, baina langileak gutxi. Erregutu, bada, uzta-
jabeari, bidal ditzala langileak bere uztara.
«Zoazte! Bildotsak otso artera bezala bidaltzen zaituztet.
«Ez eraman poltsarik, ez zakutorik, ez oinetakorik, eta ez gelditu bidean
inori agur egiten. Edozein etxetan sartzen zaretela, esazue lehenbizi:
“Bakea etxe honetakoei”.
Geldi zaitezte etxe berean, eta jan eta edan daukatenetik, zor baitzaio
langileari bere saria. Ez ibili etxez etxe.

LAUGARREN EGUNA

Lehen irakurgaia
San Paulo apostoluak korintoarrei (1Kor 9, 19-23)
Senideok: guztiz libre naizen arren, guztien esklabo egin naiz, ahalik
jende gehien Kristorentzat irabazteko. Juduekin judu egin naiz, juduak
irabazteko; Moisesen legepean bizi direnekin legepeko egin naiz, nahiz
eta neu lege horren menpeko ez izan, legepean bizi direnak irabazteko.
Moisesen legea ezagutzen ez dutenekin, legea kontuan hartu gabe bizi
izan naiz, legea ezagutzen ez dutenak irabazteko; ez, noski, Jainkoaren
legerik onartzen ez dudalako, nire legea Kristo baita. Ahul direnekin ahul
egin naiz, ahulak irabazteko. Guztiengana ahalik eta gehien egokitzen
sai atu naiz, nolabait batzuen batzuk salbatzeko. Eta guztia berri onagatik
egiten dut, berri on horretan neuk ere parte izan dezadan.

Is 12
Maitasunaren 
iturrian
edando dugu
egarrian.

Jainkoa dut salbatzaile!
Harengan dut uste on eta ez naiz beldur.
Jauna dut indar eta babes,
bera salbatzaile».

Pozik joango zarete salbamen-iturritik ura edatera,
eta egun hartan honela esango duzue:
«Goretsazue Jauna, dei egin berari,
iragarri haren egintzak herriei!

Ebanjelioa
Jesu Kristoren Ebanjelioa San Joanen liburutik (4, 8-26 –zatiak–)
Samariako emakume bat etorri zen putzura ur bila. Jesusek esan zion: 
–Emadazu edaten.
Orduan, emakume samariarrak esan zion: –Nola zuk, judu izanik, es-
katzen didazu edatekoa niri, samariar naizen honi?
Jesusek erantzun zion: –Jainkoak ematen duena ezagutuko eta edatekoa
nork eskatzen dizun jakingo bazenu, zeuk eskatuko zenioke berari, eta
hark ur bizia emango lizuke. [...] Ur honetatik edaten duena berriro ere
egarri izango da; nik emango diodan uretik edango duena, ordea, ez da
sekula egarri izango; zeren nik emango diodan ura betiko bizia darion
iturburu bihurtuko baitzaio barruan.
Orduan, emakumeak: –Jauna, emadazu ur horretatik, berriro egarri ez
nadin, eta hona uretara etorri beharrik izan ez dezadan. [...] Badakit
Mesias, Kristo alegia, etor tzekoa dela, eta hark, etortzean, gauza guztiak
agertuko dizkigula.
Jesusek esan zion: –Neu naiz, zurekin mintzo naizen hau.

BOSGARREN EGUNA

Lehen irakurgaia
San Joanen lehenengo epistolatik (3, 11-23 –zatiak–).
Senideok, hauxe da hasieratik entzun duzuen mezua: elkar maita deza -
gula. Maitasuna zer den, Kristok gure alde bizia eman duelako jakin du -
gu. Guk ere senideen alde behar dugu geure bizia eman. Norbaitek lur
ho netako ondasunak baditu eta, bere senidea premian ikusirik, ez badio
errukiz laguntzen, nola izan dezake bere baitan Jainkoaren maitasunik?
Seme-alabatxook, ez dezagun hitzez eta ahoz maita, egitez eta egiaz
baizik.
Hauxe da Jainkoaren agindua: sinets dezagula beraren Seme Jesu Kristo-
gan eta maita dezagula elkar, berak agindu bezala.

12. Salmoa
Jaunak maite du
errukia,
maite du bihotz
irekia..

Salba gaitzazu, Jauna!
Bukatu dira fededunak, galdu da leialtasuna gizartean!
Faltsukeriaz hitz egiten diote elkarri,
ezpainez lausengari, bihotzez maltzur.

Baina Jaunak honela dio: 
«Errukarriak zapaltzen dituztelako,
behartsuak intzirika ari direlako,
oraintxe jaikiko naiz eta salbatuko dut hasperenka ari dena».

Ebanjelioa
Jesu Kristoren Ebanjelioa San Markosen liburutik (6, 34-43).
Txalupatik jaitsi zenean, jendetza handia ikusi zuen Jesusek. Errukitu egin
zitzaien, artzain gabeko ardiak bezala baitzebiltzan, eta irakasten hasi
zitzaien luze eta zabal. Berandutu zuelarik, ikasleek hurbildu eta esan
zioten: –Toki hau oso urruti dago eta berandu da. Bidal itzazu, inguruko
baserri eta auzoetara joan eta jatekoa eros dezaten.
Jesusek erantzun zien: –Eman zeuek jaten.
Haiek, orduan: –Berrehun denarioren ogia erostera joango ote gara, ba-
da, hauei jaten emateko?
Baina Jesusek esan zien:
–Zenbat ogi dituzue? Ea, ikusi.
Begiratu, eta erantzun zioten:
–Bost ogi, eta bi arrain ere bai.
Orduan, jende guztia zelaian taldeka eserarazteko agindu zien. Hartu
zituen Jesusek bost ogiak eta bi arrainak eta, begiak zerura jasorik, be-
deinkazioa esan, ogiak zatitu eta ikasleei eman zizkien, eta hauek jen-
deari eskaini. Bi arrainak ere guztien artean banatu zituen. Asetzeraino
jan zuten denek, eta gelditutako ogi- eta arrain-hondarrez hamabi saski
bete zituzten.

SEIGARREN EGUNA

Lehen irakurgaia
Amos profetaren liburutik (2, 6-7.13.16)
Honela dio Jaunak:
«Israel herriak gaiztakeriarik asko egin du,
zein baino zein handiago.
Eta beraz, zigortu egingo dut!
Gizon zuzena dirutan saltzen baitute
eta behartsua oinetako pare baten truke;
jende xehea lurreko hautsaren kontra zapaltzen dute,
eta jende errukarriaren eskubidea baztertzen.

Orain, bada, nik zapalduko zaituztet,
gari-balaz bete-bete eginiko gurdiak lurra zapaltzen duen bezala.
Egun hartan, gudari lehiatuenak ere
bertan behera utziko ditu armak, ihes egin ahal izateko».
Jaunak esan du.

50. Salmoa
Lagun hurkoa 
ez zapaldu,
nire pobreez
urrikaldu.

Nola aipa ditzakezu nire arauak, 
nola ahotan hartu nirekiko ituna,
nire zentzarazpenari gorroto badiozu
eta nire hitzei bizkar ematen?

Zeure senideaz gaizki-esaka diharduzu,
zeure amaren semea belzten.
Zuk hauek egin, eta ni isildu?
Zu bezalakoa naizela uste al duzu?
Ez, salatu egingo zaitut, dena aurpegira botako.

Ebanjelioa
Jesu Kristoren Ebanjelioa San Mateoren liburutik (Mt 25, 31-45 –zatiak–).
Aldi hartan Jesusek esan zuen: Erregeak eskuinekoei esango die: “Za-
tozte, nire Aitaren bedeinkatuok; hartzazue munduaren sortzetik zuen -
tzat prestatua dagoen erreinua. Gose bainintzen eta jaten eman zenidat-
en; egarri, eta edaten eman; arrotz, eta etxean hartu ninduzuen; biluzik
nengoen, eta jantzi egin ninduzuen; gaixo, eta bisitatu; kartzelan, eta
ikustera etorri”.  Orduan, zintzoek esango diote: “Jauna, baina noiz aurkitu
zintugun goseak eta jaten eman genizun, edo egarriak eta edaten eman? 

Noiz aurkitu zintugun arrotz eta etxean hartu, edo larrugorri aurkitu eta
jantzi? Noiz aurkitu zintugun gaixo edo kartzelan eta ikustera joan?”  Eta
erregeak erantzungo die: “Benetan diotsuet: Nire seniderik txikien haue-
tako edozeini egin zeniotena, neuri egin zenidaten”.

ZAZPIGARREN EGUNA

Lehen irakurgaia
Exodo liburutik (3, 7-10).
Jaunak esan zion Moisesi:
–Ongi ikusia dut nire herriaren atsekabea Egipton eta entzuna haien oi-
hua zapaltzaileen zigorpean; bai, ohartu naiz haien oinazeaz. Egiptoarren
eskuetatik libratzera etorri naiz eta lurralde honetatik, esnea eta eztia
darizkion lurralde zabal eta jori batera igoaraztera; hau da, orain kanaan-
dar, hitita, amortar, periztar, hibiar eta jebustarrena den lurraldera. Hara,
nireganaino heldu da israeldarren deiadarra, eta ikusi dut zeinen gogor
erabiltzen dituzten egiptoarrek. Zoaz, bada; faraoiagana bidaltzen zaitut,
ene herria, israeldarrak, Egiptotik atera ditzazun.

103. Salmoa
Errukior da
Jainko Jauna,
errukior ta
guztiz ona.

Bedeinka beza ene arimak Jauna,
ene barren osoak haren izen santua!
Bedeinka beza ene arimak Jauna,
ez bitza ahaztu haren mesedeak!

Erru guztiak barkatzen dizkit, gaitz guztiak sendatzen;
maitasun eta errukiz inguratzen nau;
Jaunak justizia egiten du,
zapalduen eskubideak defendatzen.

Ebanjelioa
Jesu Kristoren Ebanjelioa San Lukasen liburutik (6, 20-26 –zatiak–).
Jesusek, ikasleei begira, honela esan zuen:
Zorionekoak behartsuok, zuek baituzue Jainkoa errege.
Zorionekoak orain gose zaretenok, aseko baitzaituzte Jainkoak.
Zorionekoak orain negar egiten duzuenok, barre egingo baituzue.

Baina ai zuek, aberatsok, bai baituzue zeuen poza!
Ai zuek, orain aseak zaudetenok, gose izango baitzarete!Ai zuek, orain
barre egiten duzuenok, aiene eta negar egingo baituzue!
Ai zuek, mundu guztiak zuetaz ongi hitz egingo duenean, gauza bera
egin baitzieten sasiprofetei jende horren gurasoek!

ZORTZIGARREN EGUNA

Lehenengo irakurgaia
Siraken liburutik (4, 1-10 –zatiak–).

Seme, alaba, ez kendu behartsuari bizitzeko duen apurra,
ez utzi erantzunik gabe txiroaren eskaria.
Ez sufriarazi gose denari,
ez sumindu lazerian dagoena.
Ez areagotu bihotz-saminduaren nahigabea,
ez itxaronarazi zeure emaitza beharrean dagoenari.
Ez ukatu laguntza atsekabealdian erregutzen dizunari,
ez eman bizkar behartsuari.

Ez aldendu zeure begiratua eskaleagandik,
ez eman zeu madarikatzeko biderik.
Makurtu belarria behartsuagana,
erantzun haren agurrari goxotasunez.
Goi-goikoaren seme edo alaba izango zara,
zeure amak baino gehiago maiteko zaitu hark.

146. Salmoa
Pobreen lagun
da Jainkoa,
zokoratuen
aldekoa.

Jaunak egin ditu zeru-lurrak eta itsasoa,
eta horietan dagoen guztia.
Zapalduen eskubideak defendatzen ditu,
gose direnei ogia ematen.

Jaunak altxatzen lur jota daudenak.
Jaunak maitatzen zintzoak,
Jaunak ditu etorkinak zaintzen,
umezurtz eta alargunei zutik eusten.

Bigarren irakurgaia
San Paulo apostoluak korintoarrei (2Kor 8, 7-9).

Senideok: gauza guztietan aberats zarete: sinesmenean, hitz egiteko
gaitasunean, jakintzan, denetarako arduran eta nireganako maitasunean;
izan zaitezte aberats eskuzabaltasunean ere. Hau ez dizuet aginduz esa -
ten, beste eliz elkarteen arreta ikusiz, zeuen maitasunaren jatortasuna
era kusteko aukera izan dezazuen baizik.
Ezaguna duzue Jesu Kristo gure Jaunaren eskuzabaltasuna: aberats iza -
nik, behartsu egin zen zuengatik, bere behartsu izateaz zuek aberats
egiteko.

Ebanjelioa
Jesu Kristoren Ebanjelioa San Lukasen liburutik (4, 16-21).
Nazaretera joan zen, bera hazi zen herrira, eta larunbatean sinagogan
sartu zen, ohi zuenez, eta irakurgaia egitera zutitu. Isaias profetaren libu-
rua eman zioten eskura eta, irekitzean, pasarte hau aurkitu zuen:
Jaunaren espiritua nire gainean dago,
berak bainau sagaratu behartsuei berri ona adierazteko;
berak nau bidali gatibuei askatasuna
eta itsuei ikusmena hots egitera eta zapalduak askatzera,
Jaunak onginahia azalduko duen urtea hots egitera.

Liburua itxi, laguntzaileari eman eta eseri egin zen; denak sinagogan be-
gira-begira zeuzkan. Eta honela hasi zitzaien: «Gaur bete da profezia hau
entzuten didazuenontzat».

BEDERATZIGARREN EGUNA

Lehen irakurgaia
San Pedro apostoluaren lehenengo gutunetik (1Pe 2, 9-12).
Zuek jatorri aukeratu zarete, errege-apaizgo, nazio sagaratu, Jainkoak be -
re tzat irabazitako herri, ilunpetatik bere argi zoragarrira deitu zaituzten
Jainkoaren egintza bikainak iragar ditzazuen.
Garai batean herri ere ez zinetenok, orain Jainkoaren herri zarete; erru -
kirik gabe zeundetenok, orain errukia iritsi duzue.
Ene maiteok, munduan arrotz eta atzerritar zaretenez, arren eskatzen
dizuet utz ditzazuela alde batera zuen kontra borrokan ari diren giza gri-
na gaiztoak. Joka ezazue ongi jentilen artean; horrela, orain gaizkiletzat
salatzen bazaituztete ere, zuen egintza onak aitortu beharko dituzte eta
Jainkoa goretsiko dute, hura kontuak hartzera etortzean.

34. Salmoa
Pozez beterik
nauka Jaunak.

Zintzoengana ditu Jaunak begiak,
haien deiak entzuteko adi belarriak.
Aurpegi ematen die Jaunak gaizkileei,
lur gainetik ezabatzeko haien oroitzapena.

Deiadar egitean, Jaunak entzun egiten du
eta larrialdi guztietatik libratzen.
Hurbil dago Jauna bihotz-hautsiengandik
eta salbatzen ditu etsita daudenak.

Ebanjelioa
Jesu Kristoren Ebanjelioa San Mateoren liburutik (13, 24-33).
Beste parabola bat proposatu zien Jesusek: «Jainkoaren erregetzarekin,
gizon batek soroan hazi ona erein zuenean bezala gertatzen da. Etxeko
denak lo zeudela, etsaiak soroan sartu eta gari artean olo gaiztoa erein
zuen eta alde egin. Garia hazi eta burutu zenean, olo gaiztoa ere agertu
zen. Joan ziren, orduan, morroiak etxeko nagusiari esatera: “Jauna, ez al
zenuen hazi ona erein soroan? Nondik du, bada, olo gaiztoa?” Hark eran -
tzun zien: “Etsaiaren lana da hori”. Eta morroiek: “Joango al gara olo gaiz-
toa biltzera?” Baina nagusiak: “Ez, ez dadila gerta olo gaiztoa biltzean
garia ere ateratzea. Utzi biak batera hazten uztaroa iritsi bitartean; ordu-
an, igitariei esango diet: Bildu lehenik olo gaiztoa, lotu eta erre; garia,
berriz, jaso nire mandiora”».
Jesusek beste parabola hau kontatu zien: «Jainkoaren erregetza gizon
batek soroan ereiten duen mostaza-haziaren antzekoa da. Hazi guztietan
txikiena da; baina, hazten denean, beste barazki guztiak baino handiago
bihurtzen da eta zuhaitz egiten, txoriek etorri eta adarretan habiak egit-
eko moduko zuhaitza».
Beste parabola bat ere esan zien: «Jainkoaren erregetza legamiaren
antzekoa da: emakume batek anega bat irinetan nahasten du, eta oraldi
guztia harrotzen du».

